
ውዕሎ ካልኣይ መድረኽ  . . .ውዕሎ ካልኣይ መድረኽ  . . .ሞት 40 ሓራምዝ ኣራት-ኪሎ ሞት 40 ሓራምዝ ኣራት-ኪሎ 
. . . . . . 

ኣብ ዞባ ምዕራብ ኣመሪካ፡ ዋዕላ ኤርትራውያን ውዳቤታት ተቓኒዑ
ኤርትራውያን ነበርቲ ዞባ ምዕራብ 

ኣመሪካ፡ ብ13 ሚያዝያ - ኣብ ከተማ 
ኦክላንድ-ካሊፎርንያ፡ ናይ ሃገራውያን 
ውዳቤታት ዋዕላ ኣካዪዶም።
ፈጻሚ ጉዳያት ኤምባሲ ኤርትራ ኣብ 

ሕቡራት መንግስታት ኣመሪካ ኣቶ ብርሃነ 
ገብረሂወት፡ ሃገራውያን ውዳቤታት፡ 
ሃገራዊ መደባት ኣብ ምዕዋት ዘሰላስላኦ 
ንጥፈታት - ጥርናፈአን ኣደልዲለን 
ብዝሓየለ ክቕጽላኦ ብምዝኽኻር፡ ሓደስቲ 
ወለዶ ምምልማልን ታሪኽ ምውርራስን 
ይጽናሓለይ ዘይበሃሎ ጉዳይ ምዃኑ 
ኣገንዚቡ። 
ኣብ’ቲ ዋዕላ፡ ንጥፈታት እተን 

ውዳቤታት ድሕሪ ምግምጋም፡ ናይ 
መጻኢ ውጥን ስራሕ ተሓንጺጹ።
ብዘይካ’ዚ፡ ዜጋታት - ኣቲናዮ ዘለና 

መድረኽ ሒዝዎ ዝመጽአ ዕድል ብዝግባእ 
ተረዲኦም፡ መሳርዖም ኣስጢሞም ኣብ 
ሰብኣዊ ጸጋ ወፍሪ ክገብሩ፣ መንእሰያት - 
ክብሪታት ሕብረተ-ሰቦም ምዂስኳስ፡ ምስ 
ቀዳምነታት መደባቶም ሰሪዖም ክነጥፉሉ፣ 
ከምኡ’ውን ኣብ ምብራኽ ኣፍልጦን 
ንቕሓትን ዘተኰረ ሰሚናራት ክድፋኣሉ 
ኣብ ምርድዳእ ተበጺሑ።
ተመሳሳሊ ዋዕላታት ኣብ ካልኦት 

ዞባታት እውን ከምእተኻየደ፡ ካብ’ቲ ቦታ 
ዝበጽሓና ሓበሬታ ኣረዲኡ።

ባረንቱ - ስፖርታውን ባህላውን ቅነ ኣብያተ-
ትምህርቲ ተኻዪዱ

“ብቑዕ ትምህርቲ፡ መሰረት ዘላቒ ምዕባለ” 
ኣብ ትሕቲ ዝብል ቴማ - ብቤት-ጽሕፈት 
ትምህርቲ ንኡስ ዞባ ባረንቱ ዝተወደበ 
ስፖርታውን ባህላውን ቅነ ኣብያተ-
ትምህርቲ ናይ’ቲ ንኡስ ዞባ፡ ካብ 12 ክሳብ 
14 ሚያዝያ ተኻዪዱ።
ኣብ’ቲ ስፖርታውን ባህላውን ውድድራት፡ 

ቁሸት ትምህርቲ፡ መደረ፡ ኲዕሶ እግሪን 
ኣትለቲክስን ዘጠቓልል መደባት ዝሓቘፈ 
ቅነ - ተመሃሮ ናይ መባእታ ክሳብ ካልኣይ 
ደረጃ ተሳቲፎም።
ብጠቕላላ ኣስታት 450 ተመሃሮን 50 

መማህራንን ከምእሳተፉ ዝሓበረ ሓላፊ 

ቤት-ጽሕፈት ትምህርቲ ኣብ’ቲ ንኡስ ዞባ 
መምህር ዳዊት ካላላ፡ ነቲ ብደረጃ ዞባ ዝካየድ 
ውድድራት ቅነ ኣብያተ-ትምህርቲ ዝበቕዑ 
ኣብ ምልላይ ሓጋዚ ምንባሩ ገሊጹ። 
ሓላፊ ጨንፈር ትምህርቲ ዞባ ጋሽ-ባርካ 

መምህር መሓመድ-ዓሊ ኢብራሂም ድማ፡ 
ቅነ ስፖርትን ባህልን - ኣብ ህንጸት ብቑዕ ስነ-
ኣእምሮን ኣካልን ተመሃሮ ንዘለዎ ኣበርክቶ 
ብምጥቃስ፡ ኩለን ኣብያተ-ትምህርቲ ብዕቱብ 
ክሰርሓሉ ተላብዩ።
ኣብ መወዳእታ፡ ኣብ’ቲ ብመልክዕ 

ውድድር ዝተኻየደ መደባት ንዝተዓወቱ 
ሽልማት ተዓዲሉ።

ምሕላብ - ብሞያ ዝሰልጠኑ 73 መንእሰያት ተመሪቖም

ኣብ ዓዲ-ቐይሕን ዓዲ-ተከሌዛንን ብሉጻት ተመሃሮ ተሸሊሞም

ኣብ ንኡስ ዞባ ገለብ - ምምሕዳር ከባቢ 
ምሕላብ ብሞያ ጽገና ሞቶረታት ማይን 
ማሕበራዊ ስነ-ፍልጠትን ዝሰልጠኑ 73 
መንእሰያት፡ ብ14 ሚያዝያ ተመሪቖም። 
ሓላፊ ሃማመተኤ ኣብ’ቲ ንኡስ ዞባ 

መንእሰይ ነጸረኣብ በረኸትኣብ፡ እቶም 
መንእሰያት - 20 ብጽገና ሞቶረ ማይ ን4 
ኣዋርሕ፣ 53 ድማ ብማሕበራዊ ስነ-ፍልጠት 
ንሓደ ወርሒ ከምዝሰልጠኑ ሓቢሩ።

ኣመሓዳሪ ምምሕዳር ከባቢ ምሕላብ 
ኣቶ ኣድም ሓጅ መሓመድኖር፡ ከባቢኦም 
ብዝውንኖ ሃብታም ትሕዝቶ ማይን 
መሬትን - ንልምዓት ጀራዲን ከምኡ’ውን 
ንመፍረ ንህብን ጥሪትን ምቹእ ብምዃኑ፡ 
ዝወሰድዎ ትምህርቲ ኣብ’ዚ መዳይ እዚ 
ኣገዳሲ ኣበርክቶ ክገብር ዘለዎ እምነት 
ገሊጹ።
ተመረቕቲ፡ እቲ ዝረኸብዎ ዕድል 

ኣብ ካልኦት እውን ክቕጽል ብምልባው፡ 
መበገሲ ስራሕ ዝዀኖም ሓገዝ ክግበረሎም 
ሓቲቶም።
ሓላፊ ሃማመተኤ ዞባ ዓንሰባ መንእሰይ 

ኣዛዚ በረኸትኣብ፡ ስልጠና ናብ ኣፍራይነት 
ዘሰጋግር መስርሕ ብምዃኑ፡ ዝቐሰምዎ 
ትምህርቲ ኣብ ምልዋጥ መነባብሮኦምን 
ህይወት ሕብረተ-ሰቦምን ከውዕልዎ 
ኣዘኻኺሩ።

ኣብ ንኡስ ዞባ ዓዲ-ቐይሕ፡ ኣብ ሃገራዊ 
ፈተና 8ይ ክፍሊ ዓመተ 2022/2023 
ብሉጽ ነጥቢ ዘምጽኡ 34 ተመሃሮ፡ ብ17 
ሚያዝያ ሽልማት ‘ዒንደማሶ’ ተሸሊሞም። 
ሓላፊ ሃማመተኤ ኣብ’ቲ ንኡስ ዞባ 

መንእሰይ ኢብራሂም ባሮለ፡ እቲ መደብ 
ምስ ቤት-ጽሕፈት ትምህርቲ ብምውህሃድ 

ከምእተወደበ ብምሕባር፡ ዕላማኡ - ንዝያዳ 
ውጽኢት ድርኺት ንምፍጣር ምዃኑ 
ሓቢሩ።
ኣካያዲ ስራሕ ንኡስ ዞባ ዓዲ-ቐይሕ 

ኣቶ ኪሮስ ገብረማርያም፡ ኣብ መንእሰያት 
ብሓፈሻ ኣብ ተመሃሮ ድማ ብፍላይ ዝግበር 
ወፍሪ ንምዕዋት፡ ምምሕዳር ንኡስ ዞባ 

ኣድላዪ ደገፍ ከምዝገብር፡ ኣብ’ቲ ኣጋጣሚ 
ገሊጹ። 
ኣብ ካልእ ተመሳሳሊ ፍጻመ፡ ኣብ ዓዲ-

ተከሌዛን እትርከብ ቤት-ትምህርቲ 2ይ ደረጃ 
ናቕፋ፡ ኣብ ዓመተ-ትምህርቲ 2022/2023 
- ኣብ ሃገራዊ መልቀቒ ፈተና ካብ 3 ክሳብ 
ምሉእ 4 ነጥቢ ዘምጽኡ 10 ተመሃሮ ኣባላት 
35 ዙርያ ሃገራዊ ኣገልግሎት ሸሊማ።

ናይ’ታ ቤት-ትምህርቲ ዳይረክተር 
መምህር ወልደየሱስ ፎቶ፡ እቲ ሽልማት 
ዕላማኡ፡ ኣብ ተመሃሮ ንዝያዳ መንፍዓት 
ንምድራኽ ከምዝዀነ ገሊጹ።
ኣብ ንኡስ ዞባ ዓዲተከሌዛን እትርከብ ቤት-

ትምህርቲ 2ይ ደረጃ ናቕፋ፡ ኣብ ብቕዓት 
ተመሃሮ ጽቡቕ ገስጋስ ተመዝግብ ከምዘላ 
ሰነዳታ የረድኡ።

 ሰኣላይ - ሰረቐ ሰኣላይ - ሰረቐ

ጥዕናጥዕናጥዕናጥዕና
ሱሌማን ኣሕመድሱሌማን ኣሕመድ

ብዘይካ ሰኑይ መዓልታዊ እትሕተም ጋዜጣብዘይካ ሰኑይ መዓልታዊ እትሕተም ጋዜጣ
ዋና ኣሰናዳኢ

ኣስፍሃ ተኽለማርያም

ምክትል ኣሰናዳኢ
 ብርሃነ ምሕረትኣብ

ቍ.ስ 116266 / 201820 (256)

ቦርድ ምስንዳእ

ዮሴፍ ሃይለማርያም
ምሉእብርሃን ሃብተገብርኤል

ተስፋኣለም የማነ
ተስፋልደት መብራህቱ

ቤተልሄም ታደሰ

ቍ.ስ 201820 (250) 
ፋክስ. 127749 - ቍ.ሳ.ጶ. 247

ምዝርጋሕ ጋዜጣ 
ቍ.ስ.200454-07121322

ምልክታ 

ለይ-ኣውት
ፍርቱና ኤፍሬም 

ትንሱእ ፍስሃየ

ሳምራዊት ሃብተ

ሓቅታት ብዛዕባ ኦቲዝምኦቲዝም፡ ኣብ ኣእምሮኣዊ ምዕባለ 
ንዝርአ ኩነታት ንምግላጽ ዘገልግል 
ሰፊሕ መጸውዒ  እዩ። እዚ ኩነታት’ዚ 
ኣብ ምብህሃልን ማሕበራዊ ንጥፈታትን 
ብዝርአ ፍልልይ ይግለጽ። 
ኦቲዝም ዘለዎም ሰባት ኣንጻር ቀያድን 

ተደጋጋሚን ባህሪ ልዑል ዘይምርድዳእ 
ጠባይ እዮም ዘርእዩ። 
ኦቲዝም፡ ቦታ ይኹን ዓሌት፡ ባህሊ 

ይኹን ሃይማኖት ከምኡ’ውን ቁጠባዊ 
ድሕረ-ባይታ ከይፈለየ፡ ኣብ ኩሉ ክፍሊ 
ዓለም ኣብ ዝነብር ህዝቢ ይርከብ። 
ብመሰረት ጸብጻባት ሕክምና፡ ኦቲዝም ብመሰረት ጸብጻባት ሕክምና፡ ኦቲዝም 

ካብ 100 ሰባት ኣብ ሓደ ከጋጥም 
ይኽእል። ካብ ኣብ ደቂ-ተባዕትዮ ዝያዳ 
ኣብ ደቂ-ኣንስትዮ  ይረአ።   
ኦቲዝም እንታይ እዩ?ኦቲዝም እንታይ እዩ?
ኦቲዝም፡ ሕማም ዘይኰነስ ሓደ ሰብ 

ሒዝዎ ዝውለድን ንምሉእ ዕድመኡ 
ዝጸንሕን ባህርያዊ ኩነት እዩ። ምስ’ዚ 
ኩነታት ዝነብሩ ሰባት፡ ጸገም ኣእምሮኣዊ 
ምዕባለ ስለዘለዎም፡ ምስ ካልኦት ሰባት 
ዘለዎም ርክብ ከምኡ’ውን ኣብ ባህሪኦምን 
ማሕበራዊ ህይወቶምን ሓያሎ ጸገማት 
እዮም ዘርእዩ።
ሓደ ሰብ ኦቲዝም ከምዘለዎ (ኦቲስቲክ 

ከምዝኾነ) ብምርኣይ ጥራይ ክትፈልጦ 
ዝከኣል ኣይኮነ። ምልክታቱ፡ ከይነጸረ 
ወይ ብግቡእ ከየለልኻዮ ክጸንሕ ይኽእል 
እዩ። ስለ’ዚ፡ ንገለ ወለዲ እዚ ኩነታት 
ኣብ ደቆም ምህላዉ ንምልላይ በዳሂ 
ክኾኖም ይርአ እዩ። ይኹን’ምበር፡ 
ኦቲዝም ዘለዎ ህጻን፡ ኣብ ምሉእ ዓቕሚ 
ንኽበጽሕ ኣብ እንገብሮ ምትሕግጋዝ 
ብኣጋኡ ግቡእ ኣቓልቦ ክረክብ ኣለዎ። 
ኦቲዝም ሕማም ኣይኮነንኦቲዝም ሕማም ኣይኮነን
ኦቲስቲክ ምዃን ሕማም ኣለካ ማለት 

ኣይኮነን። ኣእምሮኻ ካብ ናይ ካልኦት 
ሰባት ብዝተፈልየ መንገዲ ስለ ዝሰርሕ 
እዩ - እቲ ኩነታት ዝገሃድ። ኦቲስቲክ 
እንተዄንካ ምሉእ ዕምርኻ ከምኡ ዄንካ 

ኢኻ እትሓልፎ። 
ኦቲዝም፡ ዝኾነ ሕክምናዊ ፍወሳ 

ዘድልዮ ኩነት ኣይኮነን። ኦቲዝም ዘለዎም 
ሰባት ግና፡ ግቡእ ኣካላውን ኣእምሮኣውን 
ዕብየት ከምጽኡ ሓገዝ የድልዮም እዩ። 
ምልክታት ኦቲዝምምልክታት ኦቲዝም
ምልክታት ኦቲዝም ካብ ህጻንነት ጀሚሩ 

እዩ ዝገሃድ። መብዛሕትኡ ግዜ እቲ 
ምልክት ኣብ ካልኣይ ወይ ሳልሳይ ዓመት 
ዕድመ ይረአ። ኣብ ውሽጢ 12 ክሳብ 24 
ኣዋርሕ ዕድመ ናይቲ ህጻን’ውን ይገሃድ 
እዩ። እቲ ምልክት ካብ’ዚ ዝተጠቕሰ 
ዕድመ ድሒሩ ወይ ቀዲሙ እውን 
ክርአ ይኽእል እዩ። 
ምስ ኦቲዝም ዝነብሩ ህጻናት፡ ኣእምሮኣዊ 

ዕብየቶም መብዛሕትኡ ግዜ ካብ 12 
ክሳብ 24 ኣዋርሕ ኣብ ዘሎ ዕድመኦም 
ደው ክብል ይርአ። ብፍላይ ናይ ቋንቋን 
ምብህሃልን ከምኡ’ውን ምላሽ ኣብ ምሃብ 
ክእለቶም ይዝሕትል።
ምልክታት ኦቲዝም ካብ ህጻን ናብ ህጻን 

ክፈላለ ይኽእል እዩ። ካብቶም ብኣጋኡ ብኣጋኡ 
ዝረኣዩ ምልክታት፦ዝረኣዩ ምልክታት፦ 
ጸገም ማሕበራዊ ርክብ፡- ምስ ኦቲዝም 

ዝነብሩ ህጻናት፡ ምስ ካልኦት ኣብ 
ምርድዳእ፡ ዓይኒ ንዓይኒ ምርእኣይ፡ 
ስምዒቶም ኣብ ገጾም ምግላጽ፡ ናይ ሰብ 
ስምዒት ምርዳእ፡ ስሞም ክጽዋዕ እንከሎ 
ምላሽ ኣብ ምሃብ ዝኣመሰሉ ተግባራት 
ክጽገሙ ይረኣዩ።
ጸገም ምዕባለ ክእለት ዘረባን ቋንቋን፡

- ምስ ኦቲዝም ዝነብሩ ህጻናት ክእለት 
ዘረባን ቋንቋን ኣብ ምምዕባል ክድንጉዩ 
ወይ ድማ ፈጺሞም ዘይዛረቡ ክኾኑ 
ይኽእሉ።
ተደጋጋሚ ባህርያት፦ተደጋጋሚ ባህርያት፦ እዚ ኩነታት 

ዘለዎም ህጻናት፡ ከም ምውዝዋዝ፡ 
ኣእዳዎም ምንግብጋብ ወይ ምሽንኻር 
ዝኣመሰሉ ተደጋጋሚ ባህርያት ከርእዩ 
ይኽእሉ።
ኣብ ስሩዕ ልምዶም ዝመጽእ ለውጢ፦ 

ብተወሳኺ ኣብ ስሩዕ ልምዶም ወይ 
ከባቢኦም ዝመጽእ ለውጢ ኣብ ምቕባል 
ክጽገሙ፡ ክበሳጨዉ ወይ ክጭነቑ 
ይኽእሉ።
ህዋሳዊ ጉዳያት -ህዋሳዊ ጉዳያት - ከም ድምጺ፡ ትርኢት፡ 

መቐረት ወይ መብራህቲ ንዝኣመሰሉ 
ድፍኢታት ወይ ድራኸታት ካብ መጠን 
ንላዕሊ ወይ ካብ መጠን ንታሕቲ ተሃዋሲ 
ክኾኑ ይኽእሉ።
ኣብ ምብህሃልን ማሕበራዊ ርክብን ዘሎ ኣብ ምብህሃልን ማሕበራዊ ርክብን ዘሎ 

ጸገም -ጸገም -
ሓደ ኦቲዝም ዝኾነ ህጻን፡ ካብ ትሕቲ 5 

ዓመት ዕድመኡ ጀሚሩ፡ ኣብ ምብህሃል 
ሓያሎ ጸገማት እዩ ዘርኢ። 
* ካብ ዝውለድ ጀሚሩ፦* ካብ ዝውለድ ጀሚሩ፦ ናይ ዓይኒ 

ርክብ (eye contact) ኣየካይድን።
* ኣብ 9 ወርሒ ዕድመ፦* ኣብ 9 ወርሒ ዕድመ፦ ብስሙ 

ጸዊዕካዮ መልሰ-ተግባር ኣየርእን። ናይ 
ምሕጓስ ወይ ምሕራቕ ዝኣመሰሉ 
ምልክታት ኣብ ገጽ ኣየርእን። 
* ኣብ 12 ወርሒ ዕድመ፦ * ኣብ 12 ወርሒ ዕድመ፦ ንህጻናት 

ስሓብቲ ብዝኾኑ ጸወታታት ክምሰጥ 
ኣይርአን። ከም ምንቅስቓስ ኢድ 
ዝኣመሰሉ መበሃሃሊ ምልክታት ብዝግባእ 
ኣየርእን። እንተርኣየ’ውን ከምቲ ዝድለ 
ኣይከውንን።
* ኣብ 15 ወርሒ ዕድመ፦* ኣብ 15 ወርሒ ዕድመ፦ ድሌታቱ 

ምስ ካልኦት ሰባት ኣይካፈልን። ዝሓዞ 

ንብረት ወይ መጻወቲ ንበይኑ ጥራይ 
ክገብሮ ይደሊ። 
* ኣብ 18 ወርሒ ዕድመ* ኣብ 18 ወርሒ ዕድመ፦ ካልኦት 

ሰባት ኣብ ዘርእይዎ ምልክታት ቁሊሕ 
ኣይብልን ወይ ኣይምልከትን። 
* ኣብ 24 ወርሒ ዕድመ፦* ኣብ 24 ወርሒ ዕድመ፦ ዝጎድኦ 

ነገራት ኣይፈልጥን። ምስኡ ዘሎ ሰብ 
ሓሪቑ ምህላዉን ዘይምህላውን እውን 
ከስተብህል ኣይክእልን። 
* ኣብ 30 ወርሒ ዕድመ፦ * ኣብ 30 ወርሒ ዕድመ፦ ባንቡላ ይኹን 

ካልእ መጻወቲ ቈልዓ እናተጠቐምካ ኣብ 
ዝካየድ ጸወታታት ብዝግባእ ኣይሳተፍን። 
* ኣብ 60 ወርሒ ዕድመ፦* ኣብ 60 ወርሒ ዕድመ፦ ምስ መዛንኡ 

እናተቐባበልካ ኣብ ዝካየድ ዓይነት ጸወታ 
ክሳተፍ ኣይክእልን። 
ብተወሳኺ፡ ኦቲዝም ዘለዎ ህጻን ኣብ 

36 ወርሒ ዕድሚኡ፡ ድሌታቱ ክገልጽ፡ 
ድሌታት ካልኦት መዛንኡ ድማ ክርዳእ 
ኣይክልን እዩ። 
ኦቲዝም ዘለዎ ህጻን፡ ምስ ደረጃ ዕድሚኡ 

ክኾኖ ዘለዎ ናይ ምዝራብ ክእለት’ውን 
ኣየጥርን። እንተተዛረበ’ውን፡ እቲ ዘውጽኦ 
ቃላት ዘይምዕሩይን ዘይንጹርን ይኸውን። 
ኦቲዝም ዘርእዮ ካልእ ባህርያትኦቲዝም ዘርእዮ ካልእ ባህርያት
ኦቲዝም ዝኾነ ሰብ ካብ ዘርእዮ ተወሳኺ 

ባህርያት፦
  ምድንጓይ ኣብ ምንቅስቓስ፡ ቋንቋን 

ተገንዝቦኣዊ ክእለትን፡
  ምንፍርፋር፡ምንፍርፋር፡
  ጸገማት ከስዐን መዓንጣን፡ ዕንጫረ 

ወይ’ውን ውጸኣት፡
  ብዙሕ ምሽቓልን ወጥርን፡
  መጠኑ ዘይሓለወ ፍርሒ፡
  ዘይልሙድ ናይ ኣመጋግባ ልምዲ 

ምኽታል፡
  ግቡእ ናይ ድቃስ ሰዓታት ዘይምርካብ።
ጠንቂ ኦቲዝም እንታይ እዩ?ጠንቂ ኦቲዝም እንታይ እዩ?
ጠንቂ ኦቲዝም ንጹር ኣይኮነን። ኣብዚ 

ቀረባ ግዜ ዝተኻየዱ መጽናዕትታት 
ከም ዘነጽርዎ፡ ኦቲዝም ንጽል ጠንቂ 
የብሉን። ናብ ኦቲዝም ከምርሑ ዝኽእሉ 
ረቛሒታት ንምጥቃስ፦
= ኦቲዝም ዘለዎ ናይ ቀረባ ኣባል ስድራ 

ምህላው፡
= ኣብ ጀነቲካዊ ቅርጺ ለውጢ (muta-

tion) ምህላው፡
= ተነቃፊ ‘ሲንድሮም’ ምህላው ወይ 

ጀነራዊ ምዝንባዕ፡
= ዕድሚኦም ካብ ዝደፍኡ ስድራ 

ምውላድ፡
= ትሕቲ ንቡር ክብደት ሃልዩካ 

ምውላድ፡
= ‘ሜታቦላዊ’ (metabolic) 

ዘይምምጥጣን፡
= ንከሚካላዊ ወይ ብከላዊ ኣከባቢ 

ምቅላዕ፡
= ኣብ ግዜ ወሊድ ዝርአ ረኽሲ ወዘተ 

ምጥቃስ ይከኣል። 
ጽልዋ ኦቲዝም እንታይ እዩ?ጽልዋ ኦቲዝም እንታይ እዩ?
ምስ ኦቲዝም ዝተወልዱ ህጻናት፡ ምስ 

ካልኦት ሰባት ብዝግባእ ክረዳድኡ ስለ 
ዘይክእሉ፡ ንበይኖም 
ክጻወቱ ይመርጹ። 
ኦቲዝም ዝኾኑ ሰባት፡ 

ሓደ ነገር ኣብ ምዝካር 
ንፉዓት ክኾኑ ይኽእሉ 
እዮም። ብዛዕባ ሓደ 
ፍሉይ ኣርእስቲ ብዙሕ 
ፍልጠት ክህልዎም 
ዘሎ ተኽእሎ እውን 

ስፍሕ ዝበለ ክኸውን ይኽእል እዩ። 
ብዛዕባ ካልኦት ሰባት ተገዳስነት 

ዘይብሎም ኮይኖም ስለ ዝቐርቡ ድማ፡ 
ዓርኪ ክረኽቡ ወይ ምስ ሓደስቲ ሰባት 
ክላለዩ ብዙሕ ክጽገሙ ይረኣዩ። 
ኦቲዝም ዘለዎም ሰባት ድሌታቶም 

ንምግላጽ ስለ ዝድረቱ፡ ርእሰ-ተኣማንነት 
ከማዕብሉ ዘለዎም ተኽእሎ ዝተሓተ እዩ። 
ምስ ኦቲዝም ዝነብሩ ሰባት ብኸመይ ምስ ኦቲዝም ዝነብሩ ሰባት ብኸመይ 

ክንሕግዞም ንኽእል?ክንሕግዞም ንኽእል?
ምስ ኦቲዝም ዝነብሩ ህጻናትን ዓበይቲ 

ሰባትን ዘርእዩዎ በዳሂ ባህርያት ምስ 
እንርዳእ፡ ብኸመይ ክንሕግዝ ከምንኽእል 
ምግንዛብ ዝቐለለ ይኸውን።
ነስተውዕል፡ ዝዀነ ኦቲስቲክ ሰብ 

ከዛርበና ወይ ምሳና ክጻወት ድሌት 
ዘይብሉ ኮይኑ ክስማዓና ዝኽእል እኳ 
እንተኾነ፡ እዚ ግን ናቶም ጌጋ ኣይኰነን። 
ንሳቶም’ውን ብዛዕባ’ዚ ፍሉይ ባህሪኦም 
ብዙሕ ይስምዖም እዩ። ስለዚ፡ ባዕልና 
ከንቕርቦም ክንፍትን ኣለና። 
ምስ ኦቲዝም ዝነብር ሰብ፡ ዘይእሩም 

ወይ ገታር ኮይኑ ክቐርበና ይኽእል እዩ። 
ተፈጥሮኣዊ ባህሪኡ’ምበር፡ ከምኡ ኮይኑ 
ክቐርበና ድሌት ከምዘይብሉ ኣይንረስዕ። 
ብቐሊሉ ዝርብሽ ምስ ዝኸውን ድማ፡ ምስ 
ክርድኦም ዝኽእል ዓቢ ሰብ ወይ ወለዱ 
ክንዘራረብ ይግባእ። 
ተቐበልቲ ንኹን፡ ዓለም ኦቲዝም 

ንዘለዎም ሰባት ምድንጋር እትፈጥር 
ቦታ ክትከውን ትኽእል እያ። በዚ ድማ 
ዝገብርዎ ባህርያት ክገርመና ይኽእሉ 
እዩ። ንኣብነት ተደጋጋሚ ድምጺ ከስምዑ 
ወይ ዝዀነ ነገር ክቕጥቅጡ እንከለዉ፡ ኣብ 
ክንዲ ምንጻግ ተግባሮም ምቕባል ዝሓሸ 
ይኸውን። ሕያዎት ኰይንና ብዝምችኦም 
ኣገባብ ክዋስኡ ንፍቀደሎም። ሓደ ሰብ 
ዝተፈልየ ባህሪ ስለ ዘለዎ ጥራይ ኣተኲሪና 
ምጥማት ኣገባብ ኣይኮነን።
ኦቲዝም ዘለዎ ሰብ፡ ትሕቲ ንቡር ሰብ 

ጌርና ክንጥምቶ’ውን ጌጋ እዩ። ከም ዝኾነ 
ሰብ ናይ ገዛእ ርእሶም ሓያል ጎድኒ ከም 
ዘለዎም ክንግንዘቦ ኣለና። 

ምንጪ፦ health lineምንጪ፦ health line

ሎሚ ኣብ ERI-TV
ሰዓት   መደብ

12፡00 ሃገራዊ መዝሙር
12፡02 ድሃይ ኮለጅ
12፡30 ዜና ትግርኛ
12፡50 ዜና  ስፖርት
12፡55 ካብ ዞባታት
13፡30 ዜና ዓረብ
13፡45 ሄሎ ደባይዋ ቀጥታ
16፡00 ሞዛይክ  1ይ
17፡00 ዜና ትግርኛ
17፡15 ድራማ
17፡30 ዜና ዓረብ                                                                            
17፡45 ሞዛይክ 2ይ
19፡25 እትመት
20፡00 ዜና ትግረ
20፡15 ገለብ ድሓን ቀጥታ
21፡00 ዜና ትግርኛ
21፡25 ተኸታታሊት ፊልም                                                                                                                                              
         ዋልታ ሓርማዝ
22፡00 ዜና ዓረብ
22፡15 ዘዋሪት ካሜራ
22፡30 ዜና እንግሊዝ
22፡40 እንዳ ዝማም



ሓዳስ   ኤርትራ

ማህደር ጀጋኑማህደር ጀጋኑማህደር ጀጋኑማህደር ጀጋኑ
ሽሞንዲ ዑቕባሚካኤል ሽሞንዲ ዑቕባሚካኤል 

ሞት 40 ሓራምዝ ኣራት-ኪሎ ዘኸተለ ዓውደ-ውግእ5ይ-ክፋል

ኣብ ዓንቀጽ ራብዓይ ክፋል ናይዚ 
ኣርእስቲ’ዚ፡ ከተማ ሽረ (ኢትዮጵያ) ካብ 
ሰራዊት ደርግ ሓራ ንምውጻእ ብለካቲት 
1989 ኣብ ዝተኻየደ ናይ ወያነን 
ሻዕብያን ልፍንታዊ መጥቃዕቲ፡ ብዛዕባ 
ኣሰላልፋ ውግእ ናይ ክልተኦም ኣጥቃዕቲ 
ሓይልታት፣ ኣብ ግዜ መጥቃዕቲ ብዛዕባ 
ዘጋጠመ ብድሆታትን መሰናኽላትን፣ ንዕኡ 
ፈቲሒካ ናብ ዓወት ንምብጻሕ ዝተኸፍለ 
መስዋእቲ፣ ካብ ሰዓት 3፡00 ወጋሕታ ክሳብ 
ከባቢ ሰዓት 13፡00 ውግእ ኣዝዩ መሪርን 
ብኽልተኦም ተጻረርቲ ሓይልታት ኣብ 
ከቢድ ምትህልላኽ ድሕሪ ምውዓል፡ 
ወያነን ህዝባዊ ግንባርን ንኣስታት ሰለስተ 
ሰዓታት ንዳግመ ምውድዳብ መጥቃዕቲ 
ደው ከም ዘበሉ፣ ልክዕ ሰዓት 16፡00 ኣብ 
ዝተፈነወ ዳግም ዝተወሃሃደ መጥቃዕቲ ግን 
ሰራዊት ጸላኢ ክጻወር ስለ ዘይከኣለ ካብ ሽረ 
ናብ ተከዘ ገጹ ከም ዝተፈርሽሐ፣ ድሕሪኡ 
ስርዓት ደርግ እንኮላይ ካብ መቐለን መላእ 
ትግራይን ሰራዊቱን ትካላቱን ስለ ዝሰሓበ፡ 
ኣብ ኤርትራ ዝነበረ ሰራዊቱ ካብ ማእከል 
ሃገር (ኣዲስ ኣበባ) ዝነበሮ ሰለስተ ናይ ዕደላ 
መስመራቱ፡ እቲ ብመገዲ ትግራይ ዝረኽቦ 
ዝነበረ ዕደላ ጠሪሹ ተዓጽዩ ጥራይ ዘይኰነ፡ 
ጸጥታዊ ኵነታት ደቡብ ኣብ ሓደጋ ከም 
ዝወደቐ ተሪኽና። መቐጸልታ ናቱ እንሆ፤
ሓለፍቲ ህወሓት፡ ነቲ ኣብ ሰዓቱ ባዕላቶም 

ብኣድናቖት ዝገለጹዎ ጅግንነት ሰራዊት 
ኤርትራ ኣብ ምሕራር ሽረ፡ መንግስትነት 
ኣራት-ኪሎ ጨቢጦም ኣንጻር ኤርትራ 
ኲናት ድሕሪ ምእዋጆም ግን መልሓሶም 
ዓጺፎም እዮም። ጀነራል ሰዓረ መኮነን 
ንኣብነት፡ ንተሳትፎ ሰራዊት ህዝባዊ ግንባር 
ኣብ ውግእ ሽረ’ኳ እንተዘይከሓደ፡ “ሻዕብያ 
ካብ ሓደ ቦጦሎኒ ዝሓልፍ ሰራዊት 
ኣየሰለፈን” እናበለ ከቈናጽብ ተሰምዐ። እቲ 
ታሪኽ ስኑድን ካብ ተዘክሮ ህዝቢ ትግራይን 
ህዝቢ ኤርትራን ዘይሕከኽን’ኳ እንተዀነ፡ 
ወያነ ግን ኣብ ዝተፈላለዩ ኣጋጣሚታት 
ንተሳትፎ ሰራዊት ህዝባዊ ግንባር ትሑት 
ሚዛን ክህቡዎ ጸኒሖም እዮም።
ኣብ 2018 ዓ/ም ከኣ ኢህወደግ “ገይም 

ኦቨር!” ተባሂሉ ብዶክተር ኣቢ ስልጣን 
ተመንዚዑ ነጋሪት ሰላም ተወቕዐ። ካብኡ 
ቀጺሉ ዶባት ክልቲአን ሃገራት ክኽፈት 
ጀመረ። ብፍላይ ኣብቲ ናይ 11 መስከረም 
መስመር ደማይሲማ ቡሬ ዝተኸፍተሉ 
ዕለት፡ ካብ ክልቲኡ ሃገራት መራሕቲ 
መንግስትን ሰራዊትን ተረኺቦም ነበሩ። ገለ 
ካብቶም ኣብ ውግእ ሽረ 1989 ሓቢሮም 
ዝተዋግኡን ዘዋግኡን ናይ ወያነን ህዝባዊ 
ግንባርን ኣዘዝቲ ሰራዊት - ኣብ ግዜ ሰላም 
ጀነራላት - ዶባት ኣብ ምኽፋት ዳግም 
ገጽንገጽ ተራኸቡ። ካብ ኤርትራ፡ ኣብ 
ውግእ ሽረ ኣዛዚ ብርጌድ 19፡ ኣብ ግዜ 
ምኽፋት መስመር ዓሰብ (ደባይሲማ-ቡሬ) 
ድማ ምክትል ኣዛዚ እዚ ምብራቕ ብ/
ጀነራል ኣብርሃም ዓንዶም (ዓፋን) ምስ’ቲ 
ንተሳትፎ ሰራዊት ህዝባዊ ግንባር ኣብ 
ሽረ ዘቈናጸበ ኢታማጆር ሹም ጀ/ል ሰዓረ 
መኮነን ገጽ-ንገጽ ዝተራኸቡሉ ኣጋጣሚ 
ተፈጥረ። ሽዑ ጀነራል ዓፋን፡ ነቲ ሰላም 
ክብሎ ናብኡ ገጹ ዝቐርብ ዝነበረ ወያናይ 
ጀነራል ሰዓረ ርኣዮ። 
ክልተኦም ጽቡቕ ገይሮም ይፋለጡ 

እዮም። ኣብ ውግእ ሽረ ጥራይ ዘይኰነ፡ 
ናይ ንዋትን ስልጠናን ሓገዛት ንምርካብ፡ 
ከምኡ’ውን ኣብ ወተሃደራዊ ምትሕግጋዝ 
ወያነ ናብ ሜዳ ኤርትራ ኣብ ዝመላለስሉ 
ዝነበሩ ግዜ ክልተኦም ሌላ ጸኒሑዎም እዩ። 
ጀነራል ሰዓረ፡ እቲ ዝተዛረቦ ዘረባ ከየሰከፎ 

ፍሽኽታ ኣሰንዩ ንቕድሚት እናሰጐመ 
ንጀ/ል ዓፋን ሓቚፉ ክስዕሞ ዝተረበጸ 
መሰለ። ጀነራል ዓፋን ከኣ፡ ክሕደት ወያነን 
መስዋእቲ ናይቶም ኣብ መቓብር ኣስላም 
- ኣብ ጎላጕል ምዕራብ ሽረ - ዝተቐብሩ 
ኣስታት 60 ተጋደልቲ ኣባላት ብርጌዱን 
ብምዝካር ጽቡቕ ኣይተሰመዖን። ግን፡ ኣብ 
ቅድሚ ካሜራ ዲፕሎማስያዊ ነጸብራቕ 
ከየበላሹ እናተጠንቀቐ፡ ኢዱ ብምዝርጋሕ 
ሰላምታ ተጨባበጡ። ናብ ኣዒንቲ ሰዓረ 
ተኲሩ እናጠመቶ’ውን፡ “ኣታ ሰዓረ፡ 
እዛ ሽረስ በይንኻ ከም ዝደመኻላን ከም 
ዝተሰዋእካላን ካን ክሕድ ኣቢልካና?” 
በሎ። ጀ/ል ሰዓረ ድማ፡ “ናይ ፖለቲካ ነገር 
ከምኡ’ዩ ዓፋን” ክብል፡ ወያነን ምግልባጥን 
መኻይድቲ ምዃኖም መስከረ።            
ሰራዊት ህዝባዊ ግንባር፡ ብፍላይ ድማ 

ብርጌድ 19 ድሕሪ ዓወት ሽረ ናብ ኤርትራ 
ብምምላስ ኣብ ጀርበትን ከባቢኣን ኣዕረፈ። 
ማዕረ-ማዕረኡ፡ ናብ ማይምነን ዓዲዃላን 
ዝቐንዐ መጥቃዕቲ ክካየድ መደብ ወጺኡ 
ይስራሓሉ ነበረ። ዝምልከቶም ኣካላት ናብ 
ወሰናስን መረብ - ካብ ከባቢታት ማይምነ 
ቈሓይን ክሳብ ጕንደት - መጽናዕቲ 
ተኻየደ። ኣብቲ ግዜ’ቲ ካብ ቈሓይን 
ጀሚርካ ክሳብ ዓይላ-ጕንደት፡ መራጉዝን 
ማይጫዕዳን ብረት ጸላኢ ዝዓጠቐ ዜጋ 
ብዙሕ ነበረ። ኣቐዲሙ ብመንገዲ ወደብቲ 
ኣካላት (ጀማሂር) ክስራሓሉ ብዝጸንሐ 
ህዝቢ ናይ ምንቃሕን 

ምውዳብን ጻዕሪ፡ ንገስጋስ ህዝባዊ ሰራዊት 
ክዓግት ዝኽእል ተቓውሞ ክህሉ ከም 
ዘይክእል ተገምገመ። 
ስፍሓት ናይቲ ዝጥቃዕ ከባቢታት ካብ 

ቈሓይን ጀሚርካ ክሳብ ዓይላ-ጕንደትን፡ 
ብኡ ኣቢልካ ናብ ማየልባ ስለ ዝዕጸፍ፡ 
ንጎድኒ ንውሓት ነይሩዎ። ንዕምቆት’ውን 
ብተመሳሳሊ፡ ካብ መረብ ክሳብ ከባቢ 
እምኒ-ሓይሊ ልዕሊ 25 ኪሎ ሜተር ዑፍ 
በረርን ኣስታት 52 ኪሎ ሜተር ብመሬትን 
ንውሽጢ ይኣቱ። ግን፡ እቲ መጥቃዕቲ 
ኣብ ክልተ ገጻት ከፋፊልካ ተታሕዘ። 
ኣብ ቀዳማይ ገጽ ክህረም ዝተመደበ ሸቶ፡ 
ቅድሚ ናብ ዝባን ዓዲዃላን መራጉዝን 
ምድያብካ ንዘሎ ከባቢታት - ቍሓይን፡ 
ገባ-መኸዳ፡ ዓይላጉንደትን - ንምቍጽጻር 
ጥራይ ዕላማ ገይሩ ነቐለ። ኣብ 15 
መጋቢት ወጋሕታ መጥቃዕቲ ክጅመር 
ድሕሪ ምውሳኑ፡ እተን ኣብኡ ክሳተፋ 
ዘለወን ሃዱታት ኣብ 14 መጋቢት 1989 
ካብ ዝተፈላለዩ ኣንፈታት መበገሲ ናብዚ 
ዝተጠቕሰ ከባቢታት ተጓዕዛ።
ኣብዚ ዝተሰለፋ ኣሃዱታት ህዝባዊ ግንባር፡ 

ካብ ኵሉ ዓይነት ከቢድ ኣጽዋር ዝዓጠቐ ሓደ 
ብርጌድ ሜካ 74 ምስ ልዕሊ ሰለስተ ኣጋር 
ብርጌዳት እዩ። ካብዚኣቶም ሓደ ብርጌድ 
ቈሓይን ንምቍጽጻር ዕማም ወሲዱ በይኑ 
ተነጺሉ ብሰሜን ቈሓይን ዝተሰለፈ እዩ። 
እዚ ብርጌድ’ዚ ኣቐዲሙ ከም ብርጌድ 
ጥርኑፍ ዘይነበረ፡ ካብ ክፍላተ-ሰራዊት 
52፡ 70ን 61 ብዝተዋጽኡ ቦጦሎኒታት 

ነቲ ስርሒት’ቲ ንምፍጻም ብግዝያውነት 
ዝቘመ ብኣማኒኤል ፖሊስ ዝእዘዝ ብርጌድ 
ኮይኑ፡ ብሸነኽ ዑበል ኣትዩ ንሓውሲ ከተማ 
ማይምነን ዓድታት ቈሓይንን ኣጥቅዐ። 
ኣብ ክሳድ-ግዋን ዓድታት ቈሓይንን 
ዓስኪሩ ዝነበረ ምልሻን ምዱብን ሰራዊት 
ጸላኢ ኣስታት 2500 ይበጽሕ’ኳ እንተ 
ነበረ፡ ግን ብዘይ ከቢድ ተቓውሞ ኣብ 
ውሽጢ ሓደ መዓልቲ ተበታተነ። ህዝባዊ 
ሰራዊት ንምሉእ ወረዳ ቈሓይን ዳርጋ ኣብ 
ዕለት 15 ተቘጻጺሩ ዕለት 16 ካልኣይ ገጽ 
መጥቃዕቱ ንምቕጻል ናብ ወረዳ መራጉዝ 
ተሳገረ። ናይ ሽዑ ወረዳ መራጉዝ፡ ካብ ቆላ 
ዓድታት ገባ-መኸዳ፡ ክሳብ ዝባን ዓድታት 
ክዶብዑር፡ እምኒሓይልን እግሪመኸልን 
ንልዕሊ 65 ዓድታት የጠቓልል።
ካልኦት ብርጌዳት ህዝባዊ ሰራዊት 

ግን ኵላቶም ብራማ መጺኦም መረብ 
ተሳጊሮም ናብ እንዳ-ገርግስን ዓዲዃላን 
ገስገሱ። ሓደ ካብዞም ብራማ መጺኦም ናብ 
ዓይላ-ጕንደት ዘጥቅዑ ብርጌዳት፡ እቲ ኣብ 
መጥቃዕቲ ሽረ ተሳቲፉ ኣብ ጀርበት ሓጺር 
ዕረፍቲ ዝወሰደ ብዓፋንን ሃይለ ገ/ሚካኤል 
(እምበቲቶ)ን ዝምራሕ ብርጌድ 19 ነበረ። 
እዚ ብርጌድ’ዚ፡ ካብ ጀርበት ነቒሉ ብኸባቢ 
ሽረን ጭላን ዓድታት ትግራይ ሓሊፉ፡ 
መረብ ተሳጊሩ ናብ ዓድታት 
ኤ ር ት ራ በራቒት፡ 
ኵ ሕ ሊ 

ዝብኢ፡ ስብዓ፡ ክሳድዒቃ፡ ገዛ-መደባይ፡ ገዛ-
ሓምለን እንዳገርግስን ንዝነበረ ሓይሊ ጸላኢ 
ደምሰሰን ዕጥቁ ኣፍትሐን። ኣብዚ ዓሪዱ 
ዝጸንሐ ሰራዊት ጸላኢ ሒደት ምዱብ 
ሰራዊት ናይ 14 ክፍለ-ጦር ብርጌድ 107 
ምስ 1500 ዝኸውን ብደረጃ ብርጌዳት 
ዝተወደበ ምልሻ ስርናይ እዩ።
 ብበዓል ዓብዱ ረመጭ ዝምራሕ ናይ 

ክፍለ-ሰራዊት 16 ሓደ ብርጌድ ድማ፡ 
ብራማ-ትግራይ ናብ ኤርትራ ድሕሪ 
ምስጋሩ፡ ሓይሉ ንየማን ናብ እንዳ ኣዝማች 
ዑቕቢት - ዓድታት ቤት-ገብሪኤልን 
ቤተጨንን ኣጥቅዐ። ኣጽዋር ሜካ 74 
ከኣ ጽርግያ ተኸቲሉ ብእንዳገርግስ ናብ 
ዓዲዃላ ኣምርሐ። ብዘይካ’ዞም ዝተጠቕሱ 
ኣሃዱታት፡ ቦጦሎኒታት ናይ ብርጌዳት 
ዞባዊ ሰራዊት ሰሜንን ደቡብን፣ ከምኡ’ውን 
ናይ ሃንደሳ፡ ስለያን እንዳ 06 ኣብቲ ውግእ 
ተሰሊፎም እዮም። 
ኣብዚ ውግእ’ዚ ቦጦሎኒታት ብርጌድ 

19፡ ጸልማትን ንውሓት መንገድን 
(ባህርያዊ መሰናኽል) ምድንጓይ ዝፈጠረለን 
ሓይልታት ነይረን’ኳ እንተዀና፡ እቲ ካብ 
ናይ ዜሮ ሰዓት ድሒረን ዝጀመራኦ 
መጥቃዕቲ ግን ስሉጥ ነበረ። ንዓድታት 
በራቒት፡ ኵሕሊ ዝብኢ፡ ብዘይ ከቢድ 
ተቓውሞ ተቘጻጺረን፡ ንኻልኣይ ገጽ 
መጥቃዕቲ ዳግመ ምውድዳብ ገይረን 
ሓደራ። 
ብርጌድ 19፡ ኣብቲ ናይ 16 መጋቢት 

ካልኣይ ገጽ መጥቃዕቲ፡ ብጎቦታት ዓዲበጊዖ 

ሓዂራ ናብ ሓወልቲ ጥልያን ዳዕሮ-
ዅንዓት ደየበት። ብመሰረት ኣቐዲሙ 
ዝተዋህበ ሓበሬታ፡ ኣብ ገምገም ዳዕሮ-
ዅንዓት ቀዋሚ ሓለዋ ጸላኢ ከም ዘሎ 
እዩ መረዳእታ ጸኒሑ። ብግብሪ ግን ኣብኡ 
ወተሃደር ዝበሃል ኣይጸንሐን። ብፍላይ 
ቦጦሎኒታት 119ን 219ን ንግሆ ብዳዕሮ-
ዅንዓት ደይበን ሰዓት 6፡00 ኣብ ዝባን 
ዓድታት ዓዲዃላ ተራእያ። ክሳብ ሽዑ 
ኣቓልቦ ጸላኢ ናብ እንዳዝማች ዑቕቢት 
(ናብ ብርጌድ 16) ኣተኵሮ ገይሩ እዩ 
ክከላኸል ጸኒሑ። እቲ ብርጌድ ዝባን 
ዳዕሮ-ዅንዓት ተቘጻጺሩ ቦጦሎኒ 319 
ናብ ዳምባ ገጹ ክዝርጋሕ ምስ ጀመረ፡ 
102 ኣየር ወለድ ኮማንዶ ብሓሙሽተ 
ታንክታት፡ ብነፈርትን መዳፍዕን ተሰንዩ 
ጸረ-መጥቃዕቲ ፈነወ። ግን እቲ ብሸነኽ 
ደቡብ ዝተሰለፈ ብርጌድ ክ/ሰራዊት 16 ምስ 
ደብዳብ ከቢድ ብረት ሜካ 74 ተወሃሂዱ 
ንቕድሚት ስለ ዝገስገሰ፡ ሓይሊ ጸላኢ 
ንገስጋስ ተጋደልቲ ክዓግቶ ኣይከኣለን። 
ዓዲዃላ ድማ ብ16 መጋቢት ከባቢ 
ሰዓት 11፡00 ቀትሪ ኣብ ምሉእ ምቍጽጻር 
ህዝባዊ ሰራዊት ኣተወት። 
እቲ ንወረዳ ቈሓይን ሓራ ኣውጺኡ ናብ 

ዝባን ወረዳ መራጕዝ ዝደየበ ብርጌድ 
ኣማኒኤል ፖሊስ’ውን ጽቡቕ ገስገሰ። 
ኣብ መራጕዝ ንዝነበረ ዕጡቕ ምልሻ 
ጸላኢ በታቲኑ ዕጥቁ ኣፍትሐ። እዚ 
ብርጌድ’ዚ መራጕዝ ሓራ ኣውጺኡ 
ናብ ዓድታት ድርኮን እግሪ-መኸልን 
(ናብ መንደፈራ ገጹ) ስለ ዝደፍአ፡ 
ጸላኢ፡ ንዓደልገስ፡ ሸኻ-እያሞ 
(ማይጫዕዳ) ገዲፉ ክንዮው ቅነ-ሓየላ 
ክዓርድ ተገደደ። 
በዚ መሰረት፡ ህዝባዊ ሰራዊት 

ኣብ ውሽጢ ሰለስተ መዓልታት 
ንወረዳታት ቈሓይን፡ ዓይላጕንደት፡ 
ማይጫዓዳን መራጕዝን ተቘጻጺሩ 
እምኒ-ሓይሊ ንድሕሪቱ ገይሩ፡ 
ብ17 መጋቢት መንደፈራ ክኣቱ 
14 ኪሎ ሜተር ጥራይ ተረፎ። 
ኣብዘን ዝተጠቕሳ ወረዳታት ዝነበሩ 
ኤርትራውያን ዕጡቓት ጸላኢ፡ 
ብምሉኣቶም ዕጥቆም ናብ ህዝባዊ 
ግንባር ኣረከቡ። ብዙሓት ብረት ጸላኢ 
ዓጢቖም ዝጸንሑ መንእሰያት ናብ 
መሳርዕ ህዝባዊ ሰራዊት ተጸንበሩ። 
ገስጋስ ሰራዊት ህዝባዊ ግንባር 

ብሰራየ፡ ንጸላኢ ከቢድ ራዕዲ 
ፈጠረሉ። በዚ ምኽንያት ኣብ ከባቢ 
ኣስመራ ዝጸንሐ ሰራዊትን ታንክታትን 
ኣኻኺቡ ናብ መንደፈራ ኣንቀሳቐሰ። 
ሳልሳይ ብርጌድ 102 ኣየርወለድ 
ኮማንዶ ዝርከቦም 11 ብርጌዳት ጸላኢ 
ምስ 40 ታንክታት ኣገደመ። ሓይሊ 
ኣየር ኢትዮጵያ፡ ገስጋስ ህዝባዊ 
ሰራዊት ንምስንኻል ብዘይ ዕረፍቲ 
ደብደበ። ነቲ ኣብ መንጎ ዓዲዃላን 
እምኒሓይልን ተዘርጊሑ ዝነበረ ወሃቢ 
ደገፍን ክፍልታትን ህዝባዊ ሰራዊት 
ምንቅስቓስ ኣሸገራኦ። ኣብ ዓድታት 
ሸኻ እያሞ፡ ዓዲዓንደል፡ ዓዲቕስሙን 
ዓደልገስን ንዝነበረ ክፍልታት ህዝባዊ 
ግንባር ምሉእ መዓልቲ እናተመላለሳ 
ክድብድባ፡ ኣሃዱታት ጸረ-ነፈርቲ 
ሜካ ክከላኸሉ ኣብ ምትህልላኽ 
ተጸምዱ። ሽዑ ጸረ-ነፈርቲ ህዝባዊ 
ሰራዊት ሰለስተ ነፈርቲ ውግእ ጸላኢ 
ሓምሺሹ ኣብ ጎላጕል ማይጫዕዳን 
ተኸላን ከስከሰን።

ንዓዲዃላ ከምልስ ካብ ከባቢ ኣስመራ 
ናብ መንደፈራ ዝተላእከ ገዚፍ ሓይሊ 
ጸላኢ ካብ 17 ክሳብ 19 ከቢድ ፈተነ 
ገይሩ ግን ኣይተዓወተን። እዚ ምዕባለ’ዚ 
ንጀነራላት ካልኣይ ኣብዮታዊ ሰራዊት 
ራዕዲ ፈጠረሎም። ኣዛዚ ካልኣይ ኣብዮታዊ 
ሰራዊት ሜጀር ጀነራል ደምሴ ብልቶ፡ 
ጠበልበል እናበለ ናብ ከረን ወሪዱ ንኣዘዝቲ 
ሰራዊት ግንባር ከረን ህጹጽ ኣኼባ ጸውዐ። 
ዛዕባ መጸዋዕታ ህጹጽ ኣኼባኡ፡ ገስጋስ 
ሰራዊት ህዝባዊ ግንባር ናብ መንደፈራ 
ንምዕጋት እዩ። ጀነራል ደምሴ፡ ነቶም 
ኣዘዝቲ ክፍለ-ጦራትን መኮነናት ጸጥታን 
ድህንነትን ክልተ ኣማራጺታት ሂቡ ኣብ 
ውሽጢ ሓንቲ ለይቲ ሓደ መሰማምዒ 
ነጥቢ ወሲኖም መልሲ ክህቡ ትእዛዝ 
ደርብዩ ተጸበዮም። እቲ ዘቕረበሎም ክልተ 
ነጥብታት፡ ቀዳማይ ኣብ ግንባር ከረን ካብ 
ዘሎ ሰራዊቶም ስሒቦም ናብ መንደፈራ 
ብምልኣኽ ዓዲዃላ ካብ ሰራዊት ህዝባዊ 
ግንባር ምምንዛዕ። ካልኣይ፡ ብግንባር ከረን 
ናብ ኣፍዓበት ዝኣንፈተ ሓያል መጥቃዕቲ 
ከፊትካ ጸቕጢ ብምፍጣር ነቲ ናብ 
መንደፈራ ኣብ ገስጋስ ዝርከብ ሰራዊት 
ህዝባዊ ግንባር ዓዲዃላ ጠንጢኑ ናብ 
ኣፍዓበት ክምለስ ምስግዳድ ዝብላ ነበራ።

              ይቕጽልይቕጽል

ዓለም ተገሪማ ብኹሉ  እንትናኻ
ምዕራብ ትግራይ ሽረ ምስ ኣተኻ

ድሕሪ ኣፍዓበት ድሕሪ ግምባር ናቕፋ
ጻዕረ ሞት’ዩ ኩሉ ናይ ቀቢጸ ተስፋ።

ኣጽዋር ሓያላን ዕጥቅኻ ምስ ኰነ
መሰስ ኢልካ ወጺእካ ካብቲ ዓቢ ድነ

ጽኑዕ ዋልታ መድሕን ሓፋሽ ፈዳይ ሕነ
ላዕለዋይ ኢድ ናትካ’ዩ ፍርዙን ዘይዳነ።

ቅዱስ ሓሳብ ክብርታት ናይ ገድሊ
ኣብቲ ጽንኩር እዋን ዕላማ’ዩ ሓይሊ

ስለዚ ኢኻ መኪትካ ብዓቕሊ
ሃለው ኢልካ ኣርካን ሃለዋት ክትደሊ።

ብደም ንጹህ ዜጋ ዝጠልቀየ ቤታ
ሰባ’ኳ ኣይደለዩን ብጀካ መሬታ 

ድባሕ ኢልካ ኣርካን ተጸሚምካ ስቕታ
ምዕራፋት ሕሉፍካ ንሱ’ዩ እቲ ዛንታ።

ኣበይ ከይዱ ሎሚ ፈኸራን ትዕቢትን
ጻጸ እናመሰልካስ ሓራምዝ ትብትን
ረሲዖሞ’ቲ ደም እቲ ዝኸዓውዎ

ወልደፍደፍ ኣብዚሖም በቢዝኸድዎ።

እቲ ብድዐ’ቲ መሪር ሕሱም ቃል
ተረፍ ንዕቀት ወንበዴታት ምባል
ከይፈተዉ በፍንጫ ብሓሳር

ኣድሚጾማ እታ ህዝባዊ ግምባር።

ሱር እትባት መሽቀቕ ዓቢ መትኒ 
ምስጢር ዓወት ሓድነት ደም ስኒ
ንሰላሳ ዓመት ከም ሓንቲ መዓልቲ
ከፊልካሉ ሕብራዊ መስዋእቲ።

ኣርካን ናይ ኣርካናት በሪኽ ባይቶ
ንርእሰ ውሳነ ናይ ናጽነት ሕቶ
ጓና ኣብ ማእከል ወደባት ብማዕዶ
ብድሆ ኢልካ መን ንመን ክፈርዶ።

ከም ናይ ኢዶም ከፊልካዮም ሽደን
ዓጽመ ደም ሰማእቲ ዒላ ርሃጽ ደንደን
ጸበል ናቕፋ ማይ ድጋም ናይ ኣልጌን
ነጸግካሎም ኣርካን ብኽልተ ወገን።

ተጋ/ት ብርኽቲ ኣብርሃም - መ/ደንደንተጋ/ት ብርኽቲ ኣብርሃም - መ/ደንደን

ኣርካን 



ሓዳስ   ኤርትራ

ሕብራዊት ብርዒሕብራዊት ብርዒሕብራዊት ብርዒሕብራዊት ብርዒ
ሃብተሚካኤል ዕቝባስላሴሃብተሚካኤል ዕቝባስላሴ

ፍቕሪ ብማሕበራዊ መራኸቢታትፍቕሪ ብማሕበራዊ መራኸቢታት 
ሓደ ካብቶም ብሓያሎ ሰባት ፍቱው 
እዩ። ኣብ ገለ እዋን’ውን እቲ ዝበለጸ 
ኣማራጺ ከም ዝዀነ ይግለጽ። ብፍላይ 
ከኣ፡ ነቶም ናይ ምሕፋር ባህሪ ዘለዎም 
ሰባት። ሓፋራት ምስ ሰብ ክሕወሱ 
ዓቐብ ስለ ዝዀኖም፡ ግዳያት ሕማማት 
ናይ ስነ ኣእምሮ ይዀኑ እዮም። 
ሕፍረት መንቀሊኡ ሕማቕ እንተ ደኣ 
ተዛሪበ ሰባት ከይድህሉንን ከየናሽዉንን 
ካብ ዝብል ዘይምኽኑይ ፍርሒ 
ዝብገስ’ዩ። በዚ ምኽንያት’ዮም ድማ፡ 
ሓፋራት ኣብ ቅድሚ ሰብ ዝተራእዮም 
ክዛረቡ ዘይደፍሩ። ምስ ሰባት ኣብ 
ዝህልውሉ ከኣ፡ ምድረ ሰማይ ከም ኣፍ 
ዕንቊ ትጸቦም።
 እቲ ምንታይሲ ሓፋራት ሰባት ብኣካል 

ተራኺቦም ፍቕራዊ ኮነ ካልእ ዝምድና 
ክምስርቱ ስለ ዝሕርብቶም። ቅድም 
ቀዳድም ማሕበራዊ ዝምድናታትካ 

ድሩት እንተዀይኑ ኣብ ምልላይ 
ሓደስቲ ሰባት ክትሸክዕ ትኽእል 
ኢኻ። ነዚ ነገር‘ዚ ብምግንዛብ ፍቕሪ 

ብማሕበራዊ መራኸቢታት ኣገዳስነቱ 
ብግቡእ እንተ ደኣ ተገንዚብካ ግን፡ 
ካብ ተራ ምውዛይ ሓሊፍካ ብዕቱብ 
ክትሕዞ ይከኣል።  
ኣብ ከምዚ ሃዋሁ እንከለኻ ብሓደ 

ወይ ብሓንቲ ሰብ ዝያዳ ናይቶም 
ካልኦት፡ ሰሓቢ መልእኽቲ ክስደደካ 
ይኽእል እዩ። ከምቲ ትደልዮ ሰብ 
ክትረክብ ድማ ይከኣል። ኣብ ቀጻሊ 
ከኣ ቅኑዕ ሰብ ድዩ ኣይኰነን ገለ ክፋል 
ካብቲ ትጽሓሓፎ መልእኽቲ ሓፈሻዊ 
ግምት ትወስድ። ኣብ ቀጻሊ ሓጺር 
ናይ ጽሑፍ መልእኽቲ ምጽሕሓፍን 
ምልምማድን ክርኣዩ ይኽእሉ። እቲ 
ምንታይሲ ብደወል ኰነ ብኣካል 

ከተዕልሎ ዘይከኣልካ ዕላላት ዝያዳ 
ኣብኡ ኢኻ ተዕልሎም። ዝያዳ ከኣ 
መቐረት ይህልዎም። ዕላላት ፍቑራት 
እናጠዓመ ኣብ ዝኸደሉ ግዜ፡ ዝያዳ 
ናይ ምንፍፋቕ ሃዋሁ እዩ ዝፍጠር 
እንተበልና ምግናን ኣይኰነን። 
ብፍላይ ንሓፋራት ዘይንዓቕ ኣበርክቶ 
እዩ ዘለዎ። ኣብ ገለ ኣጋጣሚ ግን 
ኣሰንበድቲ መልእኽቲ ‘መሰጅ’ 
የጋጥሙ እዮም። ንኣብነት ብፍቕሪ 
ንነውዊሕ ግዜ ብሓደ ክጐዓዙ ዝጸንሑ 
መሓዙት ሃንደበት ሓደ ካብኦም ንልቢ 
ዝጐድእ ቃላት ክጥቀም ይኽእል እዩ። 
ንኣብነት ኣየፍቅረክን ወይ ኣየፍቅረካን 
እየ ዝብል ቃል። ብኣንጻሩ ከኣ፡ ኣብ 
ምምስራት ድልዱል ፍቕሪ ዓቢ ተራ 
ኣለዎ።

ምክልኻል ቀሓር
ቀሓር ዘይምቹእ፡ ሓያልን ዘቃጽልን 

ዓይነት ቃንዛ ኣብ ኣፍልቢ ወይ ላዕለዋይ 
ሸነኽ ከስዐ እዩ። ዝበዝሕ ቀሓር ብኣገባብ 
መነባብሮ ምቕያር ወይ’ውን ካብ ሕክምና 
ዝውሰድ መድሃኒታት ብቐሊሉ ክፍወስ 
ይከኣል። ገለ ካብቶም  ኣብ ምክልኻል 
ቃሓር ዝሕግዙ ነጥብታት፦ 
• ምጡን ብልዒ ምውሳድ፡- ኣብ 

ምክልኻል ቃሓር ብቐዳምነት ዝስራዕ፡ 
ትሕዝቶ ወይ ዓይነት መግቢ ዘይኰነስ፡ 
ዓቐን ወይ ብዝሒ ናይ ኣብ ሓደ ግዜ 
ዝውሰድ መግቢ እዩ። ኣብ ሓደ እዋን 
ብዙሕ መግቢ ምውሳድ ንቓሓር 
የጋድድ ስለ ዝኾነ ብቓሓር ዝሳቐ ሰብ 
ኣብ መዓልቲ ብተደጋጋሚ በብንእሽቶ 
መግቢ ክምገብ ይምረጽ። 
• ምውጋድ ቅብኣት ዝበዝሖ መግቢ፡- 

እዚኦም ከኣ ከይሓቐቑ ኣብ ከስዐ ንንውሕ 
ዝበለ ግዜ ክጸንሑ ዝኽእሉ እዮም። 
• ብብዝሒ ኣሲዳዊ ትሕዝቶ ዘለዎ 

መጺጽ መግቢ ምንካይ።
• ቃሓር ዘጋድዱ ፈሰስቲ ምውጋድ፡

- መግቢ ጥራይ ኣይኰነን ንቓሓር 
ዘጋድድ። ፈሰስቲ ከም ልስሉስ መስተ፡ 
ሻሂ፡ ቡን’ውን ንኣሲድ ኣብ ከስዐ ስለ 
ዘጋድዱ ንቓሓር የቃልዑ’ዮም። 
• ሽኮራውን ቀመም ዝበዝሖን መግቢ 

ኣወግድ። 
• ማስቲካ ምዝውታር፡ - ድሕሪ 

መግቢ ምሕያኽ ማስቲካ ምራቕ ክነዝዕ 

ስለዝሕግዝ፡ እዚ ነዝዒ ከኣ ናብ ከስዐ 
ወሪዱ፡ ነቲ ኣሲድ ኣብ ምንካይ ስለ 
ዝሕግዝ ካብ ቃሓር ከናግፍ ከም ዝኽእል 
ይንገር። 
• ናይ ምልላይን ምምዝጋብን ባህሪ 

ኣማዕብል፡- እዚ ማለት ዝሰማማዓካን 
ዘይሰማማዓካን መግቢ ወይ ፈሳሲ 
ምልላይ ማለት’ዩ። እዚ እቲ ቀንድን 
ኣገዳስን ኣገባብ እዩ። ቀሓር ዘጋድዱ 
ነገራት ካብ ሰብ ናብ ሰብ ክፈላለዩ 

ይኽእሉ’ዮም። ንኣብነት ሓደ ሰብ 
ንቐመም ዝበዝሖም መግብታት 
ዝያዳ ካልእ ሰብ ክጻወር ይኽእል 
ይኸውን። እዚ ኣገባብ’ዚ ንሓደ 
ሰብ ኣየኖት ነገራት’ዮም ቃሓር 
ዘጋድዱሉ ብቐሊሉ ንኸለሊ 
ይሕግዝ። ምክልኻል ቃሓር ማለት 
ዝሰማማዓካ ምብላዕ ማለት’ዩ። 
• ኣልኮላዊ መስተ፡ ሽጋራ ምትካኽ 

ኣወግድ። ካብ ምኽሳዕ ኣካላት 
ተኸላኸል። እዚ ንቓሓር ጥራይ 
ዘይኮነስ ካብ ካልእ ሕማማት’ውን 
ክትከላኸል ዝሕግዝ ብምዃኑ 
ጽቡቕ ባህሪ’ዩ - ኣማዕብሎ።

ጥቕሲታት ሕብራዊት ብርዒ
• “ኣብ ህይወት እቲ ዝዓበየ ጌጋ፡ ጌጋ ንኸይትፍጽም ብቐጻሊ ምሒር ምፍራሕ 

እዩ።” - ኣልበርት ሁባርድ- ኣልበርት ሁባርድ
• “እቲ ቅቡል ዘረባ ክዛረብ ዝኽእል ሰብ መብዛሕትኡ ግዜ ካብ ኩሉ ዓይነት 

መምዘኒ ንላዕሊ ክብሪ ይወሃቦ።” - ሎወል ቶማስ- ሎወል ቶማስ 
• “ንቑሕ ሰብ ኣብ ሓቂ’ምበር ሰባት ኣብ ዝሓስብዎ ብዙሕ ኣይግደስን።” - - 

ኣሪስቶትልኣሪስቶትል
• “ንሰላም ኣእምሮኻ ዝርብሽ ነገር ከይህሉ ንገዛእ ርእስኻ መብጽዓ እተወላ።” 

- ክርስቲያን ዲ- ላርሰን- ክርስቲያን ዲ- ላርሰን
• “ሓደ ካብቲ ዓቢ ቃንዛ ባህሪ ደቂ ሰብ፡ ቃንዛ ሓድሽ ሓሳብ እዩ።” - ዋልተር - ዋልተር 

ባጌሆት።ባጌሆት።
• “ሕሉፍ ታሪኽካ  ብዘይ ጣዕሳ ተቐበሎ፡ ህሉው ኩነታትካ ብርእሰ ተኣማንነት 

ተታሓሓዞ፡ ንመጻኢ ድማ ብዘይ ፍርሒ ኣቋምት።” - ጆን ግራዝ።- ጆን ግራዝ።
• “እቲ ዝዀነ ትጽቢት ዘይብሉ ዕድለኛ’ዩ። ምኽንያቱ ዝተጸበዮ ብዘይምርካቡ 

ፈጺሙ ኣይክጉህን’ዩ።” - ኣለክሳንደር ፖፕ- ኣለክሳንደር ፖፕ

ባህርያት ብገዛእ ርእሶም ዝተኣማመኑ ሰባት
ብገዛእ ርእሶም ዝተኣማመኑ 

ሰባት ዘንጸባርቕዎ ዓሰርተ ሕብራዊ 
መግለጺታት ኣብ ታሕቲ ተዘርዚሮም 
ይርከቡ። ብገዛእ ርእስኻ ምትእምማን 
መንፈስ ኣብ ምህናጽ ኣብ እትገብሮ ጻዕሪ 
ኣገዳሲ እዩ።
• ብገዛእ ርእሶም ዝተኣማመኑ ሰባት 

ኣብ ኩሉ ነገራቶም ርግጸኛታት እዮም። 
ንገዛእ ርእሶም ይኣምኑዋ ናይ ህይወቶም 
ዕላማ ኣብዛ ዓለም ከም ዝጭብጥዎ 
ይኣምኑ።  
• ዓቢ ትምኒት ኣለዎም፡ ዘድልዮም 

ነገር ይፈልጡ። ሸቶታቶም ንምዕዋት 
ልዑል ጻዕሪ የካይዱ።
• ልዑል ናይ ምርድዳእ ክእለት 

ኣለዎም። ኣብ ዝዀነ ወይ ዝተፈላለዩ 
ማሕበራዊ ኩነታት ብቐሊል ኣብ ምስታፍ 
ውሩያትን ህቡባትን እዮም። ኣብ 
ዝዀነ ከባቢ እቲ ዝግብኦም ስፍራ ከም 
ዝረኽቡ ስለ ዝኣምኑ ምቾት ይስምዖም። 
ብኻልኦት ሰባት ከም ዝፍተዉ ይገብሩ። 
ንኣድናቖትን ነቐፌታን ብግቡእ 
ይእንግዱ።
• ጥዑይ ናይ ውድድር መንፈስ 

የንጸባርቑ፡ ብኽእለቶም ምስ ካልኦት 
ሰባት ምውድዳር ይፍትኑ። ኣብ ዝሓለፈ 
ስዕረት ምስ ዘጋጥሞም ኣብ ካልኣይ ከም 
ዝስዕሩ እምነት ኣለዎም።
• ዝሓሸ ውጽኢት ንምርካብ ንሓደጋ 

ኣይፈርሑን፦ ኣድማሶም ንምስፋሕ 
ስለ ዝፈትዉ ዝሓሸ 
ውጽኢት ንምርካብ 
ንሓደጋ ይቃልዑ።
• ንስዕረት ወይ 

ንምግጋይ ኣይፈርሑን 
እዮም። ብኽእለቶም 
ዝተኣማመኑ ኰይኖም 
ኩሉ ግዜ ምስዓር ወይ 
ምዕዋት ከም ዘይከኣል 
ብግቡእ ይርድኡ።

• ትጉሃት ሰራሕተኛታት እዮም፡ 
ሸቶኦም ንምውቃዕ ብዝተፈለየን 
ብዝተመርጸን ኣገባብ ንምስራሕ ዋላ 
እኳ ኣዝዩ ኣድካሚ እንተዀነ፡ እቲ 
እንኮ ፍታሕ ኣበርቲዕካ ምስራሕ ምዃኑ 
ይቕበሉ።
• ብገዛእ ርእሶም ዝተኣማመኑ ሰባት 

ንኹሉ ነገራት ከከም ኣመጻጽኣኡ ዝቕበሉ 
እዮም። ናይ ገዛእ ርእሶም ድኹም 
ጎኒ ኣሚኖም ይቕበልዎ። ንቕድሚት 
ንምቕጻል ዘኽእል ናይ ካልኦት ሰባት 
ስራሕ ኣትሒቶም ብምርኣይ ዘይኰነ 
ንናይ ካልኦት ሰባት ስራሕ ኣልዕል 
ኣቢሎም ብመንነቶም ብምቕባል ምዃኑ 
ይፈልጡ።
• በላሕቲ እዮም፦ ናይ ገዛእ ርእስኻ 

ሓፈሻዊ ኩነታት ምፍላጥ ከምኡ’ውን 
ብልሒ ብገዛእ ርእስኻ ምትእምማን 
መንፈስ ይወልደልካ።
• እወታዊ ኣተሓሳስባ  የንጸባርቑ፦ 

ጥርጣረ ብምቕናስ ፍርሒ ብምስዓር 
ካብ ውሽጢ ሕማቕ ነገራት ጽቡቕ ነገር 
ደሊኻ ምርካብ ይከኣል።                                                                                                                                                      
              መም. ከሰተ ምስግናመም. ከሰተ ምስግና

ጽምዋ ንምስዓር
ሰብ ብባህሪኡ ምስ ሰብ ናይ ምሕዋስ 

ሓያል ውሽጣዊ ድርኺት ኣለዎ። በዚ’ዩ 
ድማ፡ ካብ ሰባት ምስ ዝንጸል ንኣካላውን ንስነ-
ኣእምሮኣውን ሕማማት ቅሉዕ ወይ ተኣፋፊ 
ዝኸውን። ስምዒት ጽምዋ ከኣ ክስምዖ 
ይኽእል። ኣብ ከምዚ ሃዋሁ ገለ ካብ ኣገደስቲ 
ነጥብታት ምስ እንምልከት፦
• ምውጋድ ሕሉፍ ጓሂ • ምውጋድ ሕሉፍ ጓሂ  
ኣብዛ ንነብረላ ዓለም ጓሂ፡ ሓደ ካብቶም ንደቂ 

ሰብ ዘጓንፍ ባእታታት እዩ። ከም ተርእዮ ኸኣ፡ 
ብዙሕ ሰብ ብሰንኪ ሕሉፍ ጓሂ ዝመንቀሊኡ 
ጭንቀት ኣደዳ ጽምዋ ይኸውን። ዋላ’ኳ 
ምስ ሰብ ጽቡቕ ዝምድናን ምትሕውዋስን 
እንተለካ፡ ኣብ ውሽጥኻ ቅሳነት ብዘይ 
ምህላዉ ግዳይ ጽምዋ ክትከውን ትግደድ። 
ብሰንኪ ብሞት ምፍላይ መቕርብካ ወይ 
ዓርክኻ ክትሓዝን ንቡር እዩ። እንተዀነ ጓሂኻ 
ደረጃ ዘለዎን ሃሳዪ ዘይኰነን ምስ ዝኸውን 
ይምረጽ። እቲ ዝሓሸ፡ ንዘጋጠመካ ኩነታት 
ከም ንቡር ወሲድካ ነታ ተሪፋ ዘላ ህይወትካ 
ከተስተማቕራ ምፍታን ዝበለጸ እዩ።
• ንጹር ዕላማ ይሃልኻ • ንጹር ዕላማ ይሃልኻ 

ንጹር ዕላማ ምስ ዝህልወካ ንኽትምህዝ 
ዘለካ ዕድል ኣዝዩ ሰፊሕ እዩ። ስለዝዀነ 
ከኣ፡ ዕላማኻ ንምውቃዕ ዝያዳ ክትጽዕርን 
ክትደክምን ስለ እትግደድ፡ ንጽምዋ ዝኸውን 
ግዜ ኣይክህልወካን እዩ። ትርጉም ዘለዎ ዕላማ 
እንተለካ፡ ጽምዋ ንምስዓር ኣይክትሽገርን 
ኢኻ። ስለዚ፡ ጽምዋ ንምስዓር ህይወትካ 
ብሃነጽቲ መደባት ምምላእን ንጹራት 
ዕላማታት ምድላውን ኣይትሰልኪ። 
• ካብ ሕሉፍ ምምሃር • ካብ ሕሉፍ ምምሃር  
ካብ ሕሉፉ ዝመሃር ሰብ፡ ምስ ነብሱ 

ክዛረብ ዕድል ስለ ዝረክብ ግዳይ ጽምዋ 
ኣይከውንን እዩ። ገለ ሰባት ዝድነቕ ስራሕ 
ኣብ ዝሰርሑሉ እዋን፡ ንነብሶም ዝያዳ ሞራል 
ክልግሱላ ኣይረኣዩን። ስለዚ ዕዉት ስራሓት 
ኣብ እትሰርሓሉ፡ ንነብስኻ ከተመጕስን 
ከተድንቕን ፈትን። ካብኡ ብዘይፍለ ዓበይቲ 
ጉድለታት ኣብ እትፍጽመሉ ከኣ፡ ንነብስኻ 
ብልዙብን ከእምን ብዝኽእልን መገዲ 
ክትእርማ ተበገስ። ነዚ ክዉን ምስ እትገብር 
ካብ ዓንኬል ጽምዋ ናይ ምውጻእ ዕድልካ 
ገፊሕ’ዩ።



ሓዳስ   ኤርትራ

ወዘተረፈወዘተረፈወዘተረፈወዘተረፈ
መም/ዮናስ ሃብተ መም/ዮናስ ሃብተ 

ሓከይቲ ሎምን ሓከይቲ ቀደምንናይ መዛኑ ዕላል ዊን ክብለኒ ከሎ፡ 
መዛኖይን ካባይ ዝዓብዩን ሓከይቲ እዮም 
ዝረኣዩኒ። ሓከይቲ ክትረክብ ግን፡ ፈይ 
ከተብል ኣለካ። ሓከይቲ ከም ብዓል ጭራ 
ዋጣ መረሳሰኒ ስለ ዘድልዮም። ንባዕሉ እቲ 
ሓከይቲ ዝርከብሉ ቦታ’ውን ሓፊስ ጁባ 
ኢዩ ዝሓትት። 
ሓከይቲ ሃምን ቀልብን ሰማዕቲ ናይ 

ምስላብ ተኽእሎኦም ዓቢ ኢዩ። ሓከይቲ 
ንኻልኦት የሙቑ። ንባዕሎም ድማ ይሞቑ። 
ሓከይቲ ዝርከብሉ ቦታ ጁባኻ ሃሰስ 

ክትብል ዝቕስብ ኢዩ። ብፍላይ ብፍላይ 
ከኣ ሓከይቲ ሎሚ።
ሓከይቲ ኣዘዝቲ እዮም- ተደለይቲ ስለ 

ዝኾኑ። ተሓከይቲ ዝደልይዋ ነገር ከኣ 
ኣላ። “ዕላል ናይ ሓባር፡ ምኽፋል ግን 
ናይ ውልቂ!” እትብል ኩልኻ ዋጋ ናይ 
ዘዝኣዘዝካዮ ነገራት ክትክእል ከም ዘለካ 
እተዘካኽር ናይ ነብስካ ምኽኣል ዘረባ። 
ርትዓዊት ኣበሃህላ ድማ’ያ። ስለዝኾነ፡ ዕላል 
ስለ ዝደለኻ፡ ግድን ክትከፍል ኣለካ ማለት 
ኣይኮነን። ኣብ ናይ ሓባር ናይ ዕላል መኣዲ 
ተቐሚጥካ ነቲ ዕላል ብሓባር ትቋደሶ 
እናሃለኻ፡ “ናይ ብሕተይ እየ ዝኸፍል፡
” ምባል ድማ፡ ቆርበቱ ቴንዳ ዝኾነ ሰብ 
ጥራይ’ዩ ዝኽእላ። ብቕንዕና፡
“ይቕሬታ ኣነ ነብሰይ ኢየ ክኽእል” 

ምባል’ውን ነውሪ ኣይኮነን። ዒብ ምግባር 
ድማ ዝጽላእ ኣይኮነን። ንሓከይቲ ድያ 
ዋላ ንተሓከይቲ- ንኩልኻ። “ከይብሉኒ፡” 
እትብል ናይ ውሽጢ ስክፍታ፡ “ኣብ ምስማዕ 
ሕክያ ተሳቲፈ እየ’ሞ፡ ኣብ ምኽፋል’ውን 
ክሳተፍ ኣለኒ፡” እንተ ተደሚራታ፡ ሽዑ ኣብ 
ዘይመደብካ ምሽማም ተኸትል። ሕክያ 
ደሊኻን፡ ምኽፋል ጸሊእካን ስለ ዘይከውን።
ኣብ ሞንጎ ሓደ ዘመዛዝን በዓል ልቦና 

እንተ ተረኺቡ ግን፡ መፍትሒ ሓሳብ 
ይመጽእ ኢዩ። እቲ ሓሳብ ንኹላትካ 
ዘሰማምዕ እኳ እንተዘይኮነ ግን ከኣ፡ ንኹልካ 
ከም ዘይሃሲ ገይሩ፡  “ብርኪ ብርኪ ንበል!” 
ይብለካ። ይበል ዘብል፡ ዝሃስን ዝህሰን 
ዘይብሉ ሚዛናዊ ሓሳባት። በቃ ዕላል 
ትኸስብ። ዓቕምካ ፈይ ኣቢልካ ትወጽእ።
እዚ ኹሉ ክብሎ ዝጸናሕኩ ኣብ ደምበ 

ሓከይቲ ዝርከብሉ ቦታ’ዩ ዘጋጥም። 
መብዛሕትኡ እዋን ሓከይቲ፡ ኣብ’ቲ 
ዘይድገሞ ውዑይ ነገር ዝርከቦ ቦታ 
ኣይኮኑን ዝርከቡ። ዝርከብሉ ቦታ ብደግኡ 
ዝሑል ዝስተዮ ኮይኑ፡ እቲ ኣብ ደገ ከሎ 
ዝሑል ዝነበረ ኣብ ውሽጢ ምስ ኣተወ ግን፡ 
ሙቐት ዝፈጥር ኢዩ። ኣብ ውሽጢ ምስ 
ኣተወ የሙቐካ። እናበዝሐ ክኸይድ ከሎ 
ድማ፡ የርስነካ ዋላ’ውን የንድደካ።  
ዋላ ብመጽናዕቲ ኣይረጋገጽ እምበር፡ 

ሓከይቲ ዝርከብሉ ቦታ መስተ ዝርከቦ 
ቦታ’ዩ። “ስለምንታይ?” ንዝብል ሓታቲ 
ግን መልሰይ፡ “ቀደም ኹስቶ ኣብ 
እንዳ ስዋ ዝሓከያ፡ እከለ ኣብ ባር እከለ 
ዘዕለላ” እናተባህለ፡ ስለ ዝዝረብ። ስለዚ፡ 
መብዛሕትኡ ‘ሕክያ ቀደም’ ኣብ እንዳ 
ስዋታት፡ መብዛሕትኡ ‘ሕክያ ሎሚ’ ድማ፡ 
ኣብ ባራት ከም ዝርከቡ ይግመት።
ከመይ እንተተባሂሉ ድማ፡ እቲ ሕክያን 

ሓከይትን  ክንዝክር ከለና ዝዝከረና ኣብያተ-
ሻሂ፡ እንዳ ስዋታት፡ ቤት-መስተ ከምኡ’ውን 
ቤት-ወግዕታት  እኹል ምስክር ኢዩ።
ሓከይቲ ሎምን ቀደምን ናብ ዝብል 

ፍልልያቶም ዘድሃበ ወግዕና ነብል። ሓከይቲ 
ቀደም፡ ምስ ናይ ሎሚ ሓከይቲ ቡዙሕ 
ፍልልይ ኣለዎም። ብቡዙሕ ተግባራት። 
እታ ቀዳመይቲ ዘይራኸቡላ ነገር ንሳቶም 

ዝርከብሉ ቦታ’ዩ። ቀደም ዝርከብሉ ቦታ 
ካፈን እንዳ-ስዋን ብቀንዱ ድማ ኣብ እንዳ 
ሓዘን ኢዩ ነይሩ። ናይ ሎሚ ሓከይቲ ግን፡ 
ምስ ግዜ ዝስጉሙ ዘመናውያን እዮም። 
ኣብ ዑምራት ባራት ወይ ድማ ኣብ ገጽ 
ማሕበራዊ መራኸብታት። ሕክያታቶም 
ኣብ ዩ-ትዩብ ዝዘርግሑ’ውን ኣስተብሂልና 
ኣለና። 
ሓከይቲ ቀደም፡ ሳብስክራይብ፡ ላይክ 

ክትብለሎም ኣይኮኑን ዝሕክዩ ነይሮም። 
ካብ ተጫራቒ ባህሮምን ናይ ሕክያን 
ኣተሓካኽያን ተውህቦኦምን ተበጊሶም 
እምበር። ኣብ እንዳ ሓዘን እንተኾይኑ፡ 
ሓዘንተኛታት ንኸጸናንዑ። ኣብ ካልእ 
እንተኾይኑ ድማ ተሓከይቲ ንኸዘናግዑ። 
መብዛሕትኡ ሕክያ ሓከይቲ ብነብሶም 
እዩ። 
ሓከይቲ፡ “ሓደ መዓልቲ...” እናበሉ 

ይጅምሩ። ነታ፡ “ሓደ መዓልቲ...”  
ብዝብል ዝጀመርዋ ሓንቲ ሕክያ፡ ሓደ-
ሓደ መስሓቕ ነገራት እናለቓቐቡ ንሰማዒ 
ትዋሕ የብሉዎ። ሓከይቲ፡ “ከይብሉኒ!” 
ዝበሃል ዘረባ ኣይእንታዮምን ኢዩ። 
ሓከይቲ ብዙሕ ንዘይተሃሳሰ ሓቂ፡ ብዘይ 

ዝኾነ ሕብእብእ ይድሕድሕዎ። ግርህነት 
ዝዓብለሎ ነጻ ወግዒ። ንኹሉ፡ ንጻዕዳ ይኹን 
ንጸሊም፡ ንናይ ጾም ይኹን ናይ ስዕረትን 
ሕክያታት ንመዘናግዒ የዋፍርዎ። ዕላላቶም 
ካብ ከባቢኦምን ብጻዮምን ኣየርሕቕን እዩ። 
“እቲ ብጭርቃን ነብሱ ዝስሕቕ’ዩ 

ሕጉስ ሰሓቓይ!” ከም ዝበሃል፡ ብነብሶም 
ጨሪቖም ንነብሶምን ንሰማዕን ብሕክያ 
ፌስታ ይዘርእሉ። ሽዑ ሕክያታቶም ሰሓቢ 
ምዃኑ ዘርኢ ግብረ መልሲ ይረኽቡ። 
ሕክያታቶም ካብ’ቲ ዘዕለልሉ ቦታ ብንፋስ 
ኣብ ኩሉ ቦታታት ይዝርጋሕ። ዝነበረን 
ዝተነግረን ድማ ኩሉ ብማዕረ ይቋደሶ። 
ብኸም’ዚ ድማ፡ ብህይወት ዘየለዉ 
ብሕክያታቶም ግን ኩሉ ግዜ ዝዝከሩ 
ሕከይቲ ቡዙሓት ኢዮም።
ንኣብነት ካብ’ቶም ብሂወት ዘየለዉ፡ ግን 

ከኣ ዳርጋ ኣብ መባዛሕትኡ ከባብታት 
ኣስመራ ሁቡባት ዝኾኑ ሓከይቲ ሓደ፡ 
ተኸስተ (ጎናይ) እዩ። ነብስሄር ተኸስተ 
ዝበሎን ዝገበሮን መጽሓፍ ምሉእ ምኾነ። 
ኩሉ ተግባራትን ምንቅስቓሳትን ተኸስተ 
ሕክያ’ዩ። ሞያ ናይ ጎናይ ስፌት ክዳን 
ኢዩ። ካብ ብሰፌት ክዳን ንላዕሊ ግን 
ብዝሰፈዮም ሕክያታት’ዩ ዝያዳ ዝዝከር 

ነይሩን ዘሎን።  
ሓከይቲ ቐደም ሕክያታቶም ጭርቃን 

ጥራይ ኣይነበረን። ሓያላት ኣንበብቲን 
ዘንበብዎ ተረኽትን ድማ ኢዮም ኔሮም። 
ሓደ-ሓደ ሓከይቲ፡ ኣብ ሓዘንን ካልእ 
ኣጋጣምን ዓበይቲ ልቢ ወለዳዊ መጽሓፍቲ 
ይትሩኹ ነይሮም እዮም። መጽሓፍቲ 
ክትርኽ ዝተዓዘብክዎ ንኣብነት ነጋሽ 
(ጉንዲ) ዝበሃል ንፉዕ ሓካዪ ኢዩ። ፉሉይ 
ዕድሎት ትረኻ ዝተዓደለ ሰብ ቀደም። 
ንሱ ክትርኾ ከሎ ዝሰማዕኩዎ መጽሓፍቲ 
ክሳዕ ሎሚ ዕለት ኣብ ቆፎ ዝኽረይ ኣሎ። 
ኣስራጺ ኣተራርኻኡ ዝርሳዕ ኣይኮነን።
ክፍሊት ሓከይቲ ትማሊ፡ ምዝናይ 

ሰማዕቶምን ምርዋይ ተሃን ውሽጦምን ኢዩ 
ነይሩ። ብዕላሎም ዝተመሰጠ ‘ሓባ ሓባ’ 
ይብሎም። ዘይብሉ ድማ ተዛናጊዑ ጥራይ 
ይኸይድ። ሓከይቲ ሎሚኸ?
ሓከይቲ ሎሚ፡ ግርህ ኢልካ ዝርከቡ 

ኣይኮኑን። ዝርከብሉ ቦታ ከም ሓከይቲ 
ቀደም እንዳ ስዋን ላተርያን ዘይኮነስ፡ ኣብ 
ዩትዩብን ዕምር ዝበለ ባራትን’ዩ። ወይ 
ብፍላሽ መሊእካ ትሰምዖም፡ ኣብ ቀረባኻ 
እንተልዮም ድማ፡ “ኩርናዕ ኣትሕዘና፡” 
ይብሉኻ እሞ፡ ስልኪ ወቒዕካ ወይ ቖጸራ 
ጌርካ ኩርናዕ ተትሕዞም።
እዛ፡ “ኩርናዕ ኣትሕዘና” እትብል ዘረባ 

ካብ ‘ወንጅብ’ ዝበሃል መተዓቢተይ እየ 
ሰሚዐያ። ንሱ፡ “ኩርናዕ ኣትሕዘና፡” 
እንተ ኢሉካ፡ ከም ቀደም፡ “ኣብ ኩርናዕ 
ናይ ገዛውትኻ ተጸጊዕካ ምሕካይ ማለት 
ኣይኮነን። “ኣብ ባር የእትወና፡” ንምባል 
ኢዩ። 
ሕክያ ኣብ ዘለዎ ሓከይቲ ኣለዉ። 

ሓከይቲ ኣብ አለውዎ ድማ ሕክያ 
ኣሎ። ኣሽውዲ ዝበሃል ዓብይ ሓወይን 
መተዓቢተይን ኣሎ። ኣሽውዲ ካብ’ቶም 
ቴክኖሎጂ ዘረኻኽበሎም ሓከይቲ ሓደ’ዩ። 
ዕላላቱ ኣፍ ዘኽድን ኣይኮነን። ኣብ 
ኩሉ’ዩ ዝርከብ። ኣብ ዩ-ትዩብ፡ ኣብ 
መዘናግዒ ቦታታት፡ ዝያዳ ዝያዳ ድማ ኣብ 
እንዳ ሓዘን፣ ሓዘንተኛታት ንምጽንናዕን 
ንምዝንጋዕን። 
ሕክያ ናይ ኣሽውዲ ክትረክብ ግድን 

ኢኻ ዋጋ ክትከፍል እትሕተት። 
ንሱ ሕክያ እደርስ፡ ንስኻ ድማ ጸዓት 
ትምጥወሉ። ‘መገደም’ ዝብላ ኣባህላ ከኣ 
ኣላቶ። “ኣነ ንኽሕክየካ፡ ሕሳብ ኣቐዲምካ 
ክፈል፡” ንምባል ኢዩ።  ነዛ ዘረባ እዚኣ፡ 

“ዝብኢ እንታይ ይጸልእ? ድራርካ 
ከይሓዝካ ምሕካይ፡” ብዝብል ምስላ 
ኣጸባቢቑ ተዋሓጢት ይገብራ። “ንሓደ 
ግዚኡን ጉልበቱን ብሕክያ ቀቲሉ ባዶ 
ኢዱ ዝኣቱ መን ይሓመሉ?” እዚኣ’ውን 
ተወሳኺት ዘረባ ኣሽውዲ ኢያ። ነቲ ዋጋ 
ሕክይኡ ክኽፈል ምድላዩ ምኽንያት 
ንምሃብ ዘቕርባ። 
ንሱ፡ “ኣነ ሕክያ ክሕክየኩም፡ ንስኹም 

ድማ ኣቐዲምኩም ወስ በሉ፡” ክብለካ ከሎ፡ 
ምስ ኣባሃህልኡ ብኸፊል እሰማማዕ እየ። 
ሓከይቲ ሎሚ፡ ንመርገጺ ኣሽውዲ 

ብዘይ ቅድመ ኹነት እዮም ዘቐምጡልካ። 
ቐጥታዊ ዘይኮነ፡ ብተዛዋዋሪ። ዋላ ንጹር 
ዋጋ ኣይሕተቱኻ ከም’ቲ ወዲ ገበያ ዝብሎ 
ዝነበረ “መተባብዒ!” ሃበና ይብሉኻ። 
ብርድኢቶም እሰማማዕ’የ። ሰብ ጭራ 
ዋጣ፡ ማይክሮፎን ኣብ ዋጣ ሶዂዖም 
ሽሽ ከብሉካ ከለዉ’ኳ፡ “ዓሽ!” እናበልካ 
ከም ትጥቃዓሎም  ኣሚኖም  እዮም። 
ስለ’ዚ ሓራይፍ ሓከይቲ ‘ብ፡ ‘ዓሽ!” ዝስነ 
መተባብዒ እንተ ሓተቱ ጌጋ ዘለዎም 
ኣይመስለንን። 
መሰል ድርሰት ሓከይቲ ዝሕልው ኣካል 

እንተ ዝህሉ፡ ክንደይ ፊልምታት ካብ 
ሕክያታት ከም ዝተፈብረኻ ምተከሸሓ 
ኔረን። መዋእልና እናሰማዕናዮ ዝዓበና 
ሕክያ ፊልሚ ኮይኑ ገዛና ምስ መጽአ፡ 
ኣይተገረምናን ዲና? ግን ይትረፈና እምበር 
ኣነ ብወገነይ እኳ ርግጸኛ ኮይነ፡ “እዛ ከም’ዚ 
ዝበለት ፊልም፡ ኣብኣ ከላ ሕክያ ናይ እከለ 
ኢያ፡” ክብል ምኸኣልኩ ኔረ። እምበር’ከ 
ሓከይቲ ዝፈጠርዎ ዛንታ፡ ብድጅታል 
ተደጅቲሉ ፊልም ክስራሕ ዘይተራእየ 
መዓስ ኮይኑ።
ቈርበት እቶም ከይፈጠሩ ከም ዝፈጠርዎ፡ 

ጌሮም “ደራሲ” ኢሎም ስሞም ዝልጥፍሉ 
ሰባት ቆርበት ሓርገጽ ስለ ዝኾነ ቀንጢናዮም 
ኣበይ ክሰምዑና ኢሎም። ንሓከይቲ ግን 
እምነየሎም፡ ሕክዮኦም ከም ዕላል ኤዞፕን 
ካልኦትን ተደብቲሩ ክስነደሎም።
ከም’ዚ ካብ ኮነ፡ ሓከይቲ ቐረጽ ሕክያዊ 

ስርሖም እንተሓተቱ ከመይ ዘየምሕረሎም።
ንዕላል ዕላል’ዩ ዝፈጥሮ እበሃል’ዩ። ጥረ 

ሕክያ ግን ሰማዒ የብሉን። ክትሕኪ 
እንተ ኾይንካ፡ ነቲ ሕክያ መጀመርታ 
ግርም ጌርካ ከተብስሎን  
ከተመቓቕሮን ኣለካ። ከምኡ 
ንክትገብር ድማ ጥበብ 
ይሓትት። ሓከይቲ ነዛ ኩርናዕ 
ግርም ጌሮም እፈልጥዋዮም። 
ዳርጋ ዝመልክዋ ሞየኦም ስለ 
ዝኮነት።
ሓደ ግዜ፡ ኣነን ሓደ ዓርከይን 

ንሜላ ናይ ሎሚ ሓከይቲ 
ክንጥቀመላ ጀሚርና ኔርና። 
ስለ ዘይከኣልናያ ግን ብዙሕ 
ኣይሰርሓትልናን። ሽዑ 
ቀልጢፍና ኣቋሪጽናያ።
ሓደ ግዜ፡ ኣነን ሓደ ዓርከይን 

ገንዘብ ስለ ዘይነበረና ብዋጋ 
ሕክያና ከነማሲ መደብ ጌርና። 
‘ሄስኪ’ እናበልና ንጽወዖ ወዲ 
ገዛውትና ኢዩ ታርጌትና ኔሩ። 
ኣብ ሓደ ገዛ ሓደ ሓደ እናበለ 
ረኺብናዮስ ሕክያ ከም ዘይጸልእ 
ገሚትና ብሕክያ ኣዳህሊልና ዋጋ 
ሕሳብ ናይቲ ክንሰትዮ ዘምሰና 
ክፍሊት ክንለኻኽሞ መዲብናን 

ፈቲንናን። እንተኾነ ግን ኣይቀደወናን። ነቲ 
ሜላና ቀልጢፉ ፈሊጥዎ። 
ንሕና እናሓከናዮ ከለና ከም ቀደሙ፡ 

“እሞ ገለ እባ ውሰዱ፡” ዝብለና መሲሉና 
ብየማኑን ጸጋሙን ኾይንና ሌፍ ኢልና። 
ንሱ ግን፡ ወይከ። እቲ ቀደም ክንሕክዮ 
ከለና ኢዱ፡ ‘ጠቓዕ ጠቓዕ’ እናኣበለ 
ዝደለናዮ ዝጠልበልና ዝነበረ፡ ሽዑ ግን ኢዱ 
ኣጣሚሩ ምስማዕ ጥራይ ኮይኑ። ንሕና 
ዓቕሊ ዊሑድና ባዕልና እናኣዘዝና ሕክያ 
ክንቅጽለሉ ከለና፡ ንሱ ድማ ብኣድህቦኡ 
ዝማረኸና መሲልዎ ናይ ብሕቱ ጥራይ 
እናኣዘዘ ይዛነ። ሰዓት ፍለ-ፍለ ምስ ኣኸል 
ናቱ ከፊሉ። ሕሳብ ናይቲ ንዕኡ ኣሚንና 
ዝኣዘዝናዮ ግን ሓዲግዎ ከይዱ። 
“ኣታ ኩስቶ ገለ እባ ክፈለልና፡” 

እንተበልናዮ ድማ፡ ነተን ሓንቲ ወርቂ 
ትርከበን ናይ ዓጽሚ ኣስናኑ እናመየጸ፡ 
“እቲ ቀደም ከነዘናግዓካ እናበልኩም 

ዘዘንጋዕኩሙኒ ይኣክል።” ኢሉና 
እናሰሓቐ ከይዱ። ኣይትጋገየን። ንሱ 
ብገንዘቡ ኢዩ ዝዛናጋዕ ኔሩ። ንሕና ድማ 
ብሕክያ ክንምዝምዞ ሃቂንና ነይርና። ግን 
ኣይሰለጠናን።
ሕክያ፡ ብኪኢላታት ሓከይቲ እንተ 

ዘይተመስሪሑን ተዃሓሒሉን መን እዝኑን 
መተባብዕን ክህበካ ይኽእል። ሰኣን ሰላብን 
ጎርጓርን ሕክያ ምሕካይና፡ ሰኣን፡ “ሓቆም 
እኳ’ዮም፡” ከብል ዝኽእል ቁም-ነገር ዝርከቦ 
ሕክያ ዘይምሕካይና፡ ዝሓሰሰብናዮ 
ኣይሰለጠን።
ሓከይቲ ሎምን ትማልን ዋላ’ኳ ዝሓትዎ 

ዋጋን ጠለብን ምስ ግዜ ፍልልይ ዝርከቦ 
እንተኾነ፡ ዘይምነው ወግዖም ነባርን ተዘካርን 
ነናሻዕ ዝፍልፍልን ኢዩ። ሓከይቲ መሃዝቲ 
እዮም። ኣዛናጋዕቲ ድማ። እንተኾነ ግን፡ 
ኣብዚ ሎሚ ሎሚ እዋን ሓከይቲ 
ዝውሕዱና ዘለዉ ኮይኑ ኢዩ ዝስመዓኒ።
ርግጽ እዩ ሓከይቲ ንምትእኽካብና 

ዘምውቕ ክእለት ዝውንኑ ጥበበኛታት 
ኢዮም። እንተኸፍአ እንተኸፍአ  
ንሞራሎም ክብ ዘብል ክብሪ ክዋሃቦም 
ድማ ግቡእ እመስለኒ። ኣብዚ ማሕበራዊ 
ዝኾነ መንብሮና፡ ሓከይቲ ግድን ተደለይቲ 
ኢዮም። “ቁጽሮም የሰስኖ! ጥበብ ሕክያኦም 
የዳብሮ!” ድማ፡  ምንዮተይ ንዓኣቶም ኢዩ።                                                                                                                                                       
              ሳሚኤል ኪዳነ (ወዲ-ዑቋር)ሳሚኤል ኪዳነ (ወዲ-ዑቋር)



ሓዳስ   ኤርትራ

ምልክታምልክታምልክታምልክታምልክታምልክታምልክታምልክታ
19 ሚያዝያ 2024 - ገጽ 6 መበል 33 ዓመት ቁ.199

ናጽነት ደስበለ - ሓበን ገብረኣምላኽ - ሳምራዊት መለስናጽነት ደስበለ - ሓበን ገብረኣምላኽ - ሳምራዊት መለስ

ምስጋና 

ብመስዋእቲ እነፍቅራ ጓልና ሉና በረቐ 
ተኽለ ዝተሰመዓና መሪር ሓዘን እናገለጽና፣ 
ኣብ ሕማማ ዝበጻሕኩምናን ኣብ መቓብር 
ሓርበኛታት ኣስመራ ዘቃበርኩምናን፡ ኣብ 
ገዛና ብምምልላስን ካብ ውሽጥን ወጻእን 
ብቴለፎን ዘጸናናዕኩምናን የቐንየልና ሕሰም 
ኣይትርከቡ እናበልና ሓዘንና ከምዝዓጸና 
ብኣኽብሮት ንሕብር። 

ወለዳ ሌ/ኮ በረቐ ተኽለን ጸጋ እሴትን 
ምስ ምሉኣት ስድራቤት 

ምልክታ ጨረታ 

ዓዳጊ፦ ምምሕዳር ዞባ ማእከል 
ኣርእስቲ ውዕል፦ ን 3 (ሰለስተ) ወርሒ ቀረብ መግቢ (ኣሕምልቲ) 

ምምሕዳር ዞባ ማእከል፡ ንተመሃሮ 34-35 ዙርያ ሃገራዊ ኣገልግሎት ኣብ ኣሕዳሪ 
ቤት ትምህርቲ ሰምበል ንዝመሃራ ካብ ወርሒ 05/2024 ክሳብ 07/2024 ዝኸውን 
ቀረብ መግቢ ኣሕምልቲ ከጫርት ስለ ዝደለየ፣ ሕጋውያን ኣቕረብቲ ይዕድም።
1. ጨረታ ንኹሎም ሕጋውያን ተሳተፍቲ ክፉት እዩ።
2. ተጫረትቲ፡ ቅዳሕ ናይ 2019 ዝተሓደሰ ፍቓድ ዋኒን ናይ ዓመተ 2022 
ክሊራንስ ኣታዊ ውሽጢ ሃገርን፡ ናይ ምምሕዳር ዞባ ማእከል ናይ 2023 
ዝተኸፈለሉ ቅብሊት የቕርቡ። 
3. ተጫረትቲ፡ ሰነድ ጨረታ ንምውሳድ ዘይምለስ ጥረ ገንዘብ ናቕፋ 50.00 
(ሓምሳ) ብምኽፋል ክወስዱ ይኽእሉ። 
4. ተጫረትቲ፡ መኽበሪ ጨረታ ዝምለስ ንቀረብ ኣሕምልቲ ብCPO ወይ ብቸክ 
ናቕፋ 5,000.00 (ሓሙሽተ ሽሕ) ከትሕዙ ይግባእ። 
5. ተጫረትቲ፡ ተወሳኺ ሓበሬታ ምስ ዝደልዩ፡ ኣብ ማእከላይ ቤት ጽሕፈት 
ምምሕዳር ዞባ ማእከል ጨንፈር ሓፈሻዊ ኣገልግሎት ክፍሊ ቁጽሪ 35/36 ሓበሬታ 
ክረኽቡ ይኽእሉ። 
6. ተወዳደርቲ፡ ሰነድ ጨረታ ብዝተዓሸገ ሰታሪት፡ ኣብ ኣሃዱ ዕድጊ ክፍሊ ቁጽሪ 
36 ኣብ ሳንዱቕ ጨረታ የእትዉ። 
7. ምልክታ ጨረታ ኣብ ጋዜጣ ሓዳስ ኤርትራ ካብ ዝወጸሉ ዕለት ን7 (ሸውዓተ) 
መዓልታት ክፉት ኮይኑ፡ ኣብታ ትቕጽል ናይ ስራሕ መዓልቲ ሰዓት 9፡45 ቅ/ቀ 
ሳንዱቕ ጨረታ ይዕጾ። ኣብታ ዕለት ሰዓት 10፡00 ቅ/ቀ ኣብ ቤት ጽሕፈት ክፍሊ 
ምምሕዳርን ፋንናንስን ተጫረትቲ ወይ ሕጋውያን ወከልቶም ኣብ ዝተረኽብሉ 
ድማ ሳንዱቕ ጨረታ ይኽፈት። 

ምምሕዳር ዞባ ማእከል ዝሓሸ ኣማራጺ እንተረኺቡ፡ ነዚ ጨረታ ብኸፊል ወይ 
ብምሉእ ናይ ምስራዝ መሰሉ ዝተሓለወ እዩ። 

ምምሕዳር ዞባ ማእከል

ቤት-ፍርዲ ድባርዋ 

ኣቶ ቢንያም ገብረእግዚኣብሄር 
ተስፋማርያም፡ ወላዲተይ ነፍ/ሄር ነጪ 
ገብረማርያም ገብሩ ብስማ ዝተመዝገበ 
ንግዳዊ ትካል ችክሊስታ መዐረይን 
መሸጥን ብቖጸራ መዝገብ ዲኤም ኣር 
0004655 ብቖጸራ ንግዲ ፍቓድ ዲኤም 
ኤል 0000518 ከምኡ’ውን ኣብ ገዛ ላምዛ 
ዝርከብ ትካል መስርሒ ብሉኬቲ ብቑጽሪ 
መዝገብ ዲኤም ኣር 00004655 ቁጽሪ 
ፍቓድ ንግዲ 00006293 ብውህብቶ ስለ 
ዝሃበትኒ፡ ክጸድቀለይ ስለ ዝበለ፣ ዝቃወም 
እንተሎ፡ ንዕለት 17/05/24 ኣብ ቤ/ፍ 
ይቕረብ። 

ቤት-ፍርዲ መንደፈራ 

ከሳሲት ወ/ነፍ/ ገብረገርግስ 
ወልደመንቆርዮስ ዓንደብርሃን ወ/ሮ 
ኤደን ገብርገርግስ፡ ተኸሰስቲ ኣቶ 
ፋኑስ ገብረገርግስ፡ ኣቶ ኢሰያስ 
ገብረገርግስ፡ ናይ ምቅሊት ውርሲ ክሲ 
ተመስሪቱልኩም ስለ ዘሎ፡ ብኣካል ወይ 
ብሕጋዊ ወኪል ን2/5/24 ኣብ ቤ/ፍ 
ቅረቡ። እንተዘይቀሪብኩም፡ ጉዳይኩም 
ኣብዘየለኹምሉ ክርአ ምዃኑ ነፍልጥ። 

ከሳሲ ኣቶ ምሕረትአብ ተወልደ ተድላ፡ 
ተኸሳሲ ኣቶ ተስፋይ ዘርኤ፡ ወኪል ኣቶ 
ተወልደ ወልደሃይማኖት፡ ናይ መኪና 
ፊያት 1000 ኤም 5.8 ስርሐት 1977  
50 ኩንታል ቁጽሪ ሰሌዳአ ER-3-08259 
ቁጽሪ ቻሲ OMN 100xBx000931 
ዝዓይነታ ናይ ጽዕነት መኪና ብመሰረት 
ውዕሎም ናብ ስመይ ከሰጋገረለይ 
ኣይከአለን፡ ዝብል ክሲ ተመስሪቱልኩም 

ስለ ዘሎ፡ ብኣካል ወይ ብሕጋዊ 
ወኪል ን9/5/24 ኣብ ቤ/ፍ ቅረቡ።  
እንተዘይቀሪብኩም፡ ጉዳይኩም 
ኣብዘየለኹምሉ ክርአ ምዃኑ ነፍልጥ። 

1ይ ደረጃ ቤት-ፍርዲ 
ዓዲ ዃላ 

ሄርሚላ ገብሪሂወት ወልዳይ ምባል ተሪፉ፡ 
ሚካል ገብረሂወት ወልዳይ ተባሂሉ 
ይተኣረመለይ ስለ ዝበለት፣ ዝቃወም 
እንተሎ፡ ን10/5/24 ኣብ ቤ/ፍ ይቕረብ።

ፍጹምብርሃን ገብረመሰቀል ኪዳነ 
ምባል ተሪፉ፡ ምስግና ገብረመስቀል 
ኪዳነ ተባሂሉ ይተኣረመለይ ስለ ዝበለ፣ 
ዝቃወም እንተሎ፡ ን9/5/24 ኣብ ቤ/ፍ 
ይቕረብ።
 

1ይ ደረጃ ቤት-ፍርዲ 
ኣቑርደት 

ወ/ሮ ተኽአ ታረቀ ንጋቱ፡ ተጸዋዒት ሰይቲ 
ወደይ ወ/ሮ ሳባ ከሰተ ገብረመንድህን፡ 
ኣድራሽኣ ስለ ዘይተፈልጠ፡ ናይ ወዲ 
ወደይ ሞግዚት ክውሃበኒ ስለ ዝበለት፣ 
ዝቃወም እንተሎ፡  ብኣካል ወይ ብሕጋዊ 
ወኪል ን8/5/24 ኣብ ቤ/ፍ ይቕረብ። 

1ይ ደረጃ ቤት-ፍርዲ 
ተሰነይ 

ወ/ሮ ታቢስታ ደብረጽየን ባህልቢ ኣብ 
ከተማ ተሰነይ ዞባ ሰላም ትካል ናይ ዱካን 
መሸጣ ብዝርዝር ብስም ነ/ሄር ወላዲተይ 
ለምለም ተኪአ ገዳሙ ዝተመዝገበ 

ምስጋና 

ብመስዋእቲ ኣዚና እነፍቅሮ ክቡር ብዓል 
ቤተይ ተጋዳላይ ዓንደብርሃን ወልደስላሴ 
ገብረማርያም ዝተሰመዓና መሪር ሓዘን 
እናገለጽና፣ ናብ መቓብር ሓርበኛታት ብምኻድ 
ዘቃበርኩምና፡ ተሌፎን ካብ ውሽጥን ወጻኢ 
ሃገርን ብምድዋልን ንገዛና እናተመላለስኩምን 
ዘጸናናዕኩምና ቤተሰብን ፈተውትን የቐንየልና 
ሕሰም ኣይትርከቡ እናበልና ሓዘንና ከምዝዓጸና 
ንገልጽ። 

በዓልቲ ቤቱ ወ/ሮ ኣዜብ ሓጎስ 
ምስ ኩሎም ደቅናን ምሉኣት ስድራቤትን  

NOTICE 

Notice is hereby given to the public that “SGALET Clearing And Forwarding PLC” has 
been formed among the following members. 

A) Members 

NAME NATIONALITY ADDRESS NO.OF SHARES VALUE of SHARES 

Mrs. Hanae Abduselam Ahmed Eritrean Asmara 50 500,000.00 
Mrs. Hiwet Kidane Tesfay Eritrean Asmara 25 250,000.00 
Mr.  Gideon Okubay Asfeha Eritrean Asmara 25 250,000.00 
    TOTAL 100 1,000,000.00 

 

B) The head office of the company will be in Asmara and branch offices may be opened anywhere 
within and outside Eritrea. 

C) The capital of the company is Nakfa one million (1,000,000.00) fully paid up in cash is divided into 
one hundred shares (100) of par value of Nakfa ten thousand (10,000.00 Nakfa) each.  

D) The Company shall engage in the following business activities: 

1) Clearing and forwarding  activities 

2) Import and export, Commission agent, Whole sale, and retail trade activities 

3) Manufacturing activities 

4) Cargo handling service, Travel agency and tour operations, car rent, car wash and garage 

5) Hotel and Guard service 

E) Mr. Gideon Okubay Asfeha is appointed as the general manager for unlimited period of time. 

F) The period for which the company is established is unlimited. 
 

SGALET Clearing and Forwarding PLC  

ልቸንሳ ብቑጽሪ ንግዲ ፍቕድ 
CBL00003191  ዝፍለጥ ብስመይ 
ክቕየረለይ ስለ ዝበለት፣ ተጸዋዕቲ 
ኣሕዋተይ ከኣ ብስምኪ እንተተቐይሩ 
ተቓውሞ የብልናን ስለ ዝበሉ፣ ናብ 
ስመይ ክቕየረይ ስለ ዝበለት፣ ዝቃወም 
እንተሎ፡ ን1/5/24 ኣብ ቤ/ፍ ይቕረብ። 

ኣቶ መሐመድ ዓሊ ዑስማን ስም ኣደይ  
ኣምና እድረስ መሓመድ ምባል ተሪፉ፡ 
ንሰሪያ መሓመድ ኣድም ተባሂሉ 
ይተኣረመለይ ስለ ዝበለ፣ ዝቃወም 
እንተሎ፡ ን2/5/24 ኣብ ቤ/ፍ ይቕረብ።
 
ከሳሲ ስዒደ ዓብደልዋስዕ ስዒድ፡ ተጸዋዒ 
ኣቶ ዑመር ኣደረስ ሙሳ፡ ናይ ስቪል 
ክሲ ተመስሪቱልካ ስለ ዘሎ፡ ብኣካል 
ወይ ብሕጋዊ ወኪል ን3/5/24 ኣብ 
ቤ/ፍ ቅረብ። 

1ይ ደረጃ ቤት-ፍርዲ 
ባረንቱ 

ኣቶ ኩቹ ጓጓ ኡመት፡ ኣኮይ ኣቶ 
ማርባቲ ኣሮሮ ኣዲዲ ስለዝተሰውአ፡ ኣነ 
ጥራይ ወራሲ ምዃነይ ይረጋገጸለይ ስለ 
ዝበለ፣ ዝቃወም እንተሎ፡ ን6/5/24 ኣብ 
ቤ/ፍ ይቕረብ።

ስፖርትስፖርት
ሙሴ ገ/እግዚኣብሄርሙሴ ገ/እግዚኣብሄር

ስፖርትስፖርት

ቅነ ስፖርት እዚ ተወርዋሪ ሓይሊ ቀጺሉ

ውዕሎ ካልኣይ መድረኽ ውድድር ንዘዋሪት ዋንጫ . . .ውዕሎ ካልኣይ መድረኽ ውድድር ንዘዋሪት ዋንጫ . . .

ናታን፡ መሪሕነቱ ዓቂቡ፣ ሱዛና መሪሕነት ሒዛናታን፡ መሪሕነቱ ዓቂቡ፣ ሱዛና መሪሕነት ሒዛ

ዘዋሪት ዋንጫ ንምዕታር ዝካየድ ዘሎ 
ቅድድም ብሽክለታ ዞባ ማእከል፡ ብቕድሚ 
ትማሊ፡ ዓበይቲ ተቐዳደምቲ ክልተኡ 
ጾታ ብዘካየድዎ ናይ ካልኣይ መድረኽ 
ውድድር ቀጺሉ ነይሩ።
  ደቂ ተባዕትዮ፡ ካብ ኣስመራ ተበጊሶም 

ሽከቲ በጺሖም፡ ዳግማይ ኣንፈቶም ናብ 
ኣስመራ ብምቕናዕ፡ ናብ እምባትካላ 
ወሪዶም፡ ተመሊሶም ኣብ ቤት ገርግሽ 
እዮም ውድድሮም ወዲኦም። 120 
ኪሎሜተር ከኣ ሸፊኑ።
  ኣብ መበል 14 ኪሎሜተር ተሰሪዓ 

ዝነበረ ኢንተርሚደይት፡ ተቐዳዳማይ 
ኤሪተል ሳይሞን ሚካኤል ንዳኒኤል ርእሶም 
ጋንታ ደቡብ፡ ኣሌክሳንደር ኢሳቕ ኣስቤኮ 
ኣኸቲሉ ተዓዊቱላ። ድሕሪ 36 ኪሎሜተር 
ንዝነበረት ተመሳሳሊ ውድድር፡ ዳኒኤል 
ጋንታ ደቡብ እዩ ሰለስተ ነጥቢን ሰለስተ 
ካልኢትን ከሲቡላ። ኣባላት ጋንታ ሰምበል 
ሮቤል መሓሪን ፊልሞን ፍስሃየን ድማ፡ 
ክልተን ሓደን ነጥቢን ግዜን ወሲዶም። 
  ኦሎምፒካዊ ተቐዳዳማይ መርሃዊ ቅዱስ 

ኣብዚ ውድድር ዝተሳተፈ ኮይኑ፡ ምስ 
ፕሮፈሽናላት ተቐዳዳምቲ መትከል እዮብን 
ሜሮን ተሾመን ብምዃን ውድድር ኣብ 
ምቕላስ ልዑል ተራ ተጻዊቱ። ኣብ ከባቢ 
ዓቐብ ዓርበረቡዕ ከኣ፡ ነቶም ኣብ ውድድር 
ዝርከቡ ተቐዳደምቲ ጸወታ ገዲፉ ወጺኡ። 
  ኣብ ዓቐብ ዓርበረቡዕ፡ ናይ ውልቂ 

ተቐዳዳማይ ናታን መድሄንን ኣባል ደንደን 

ዓወት ኣማንን፡ ካብ ዓባይ ጕጅለ ክወጽኡ 
እንከለዉ፡ ዓባይ ጉጅለ ፋሕ ፋሕ ኢላ። 
ኣብ መዛዘሚ ቦታ ቤት ገርግሽ ከኣ፡ ናታንን 
ዓወትን ብ3 ሰዓትን 40 ንኡስ ካልኢትን 
ተመራሪሖም ቀዳማይን ካልኣይን ኣትዮም። 
ናታን፡ ናይ ቀዳማይ መድረኽ ዕዉት 
ምንባሩ ይዝከር። 
  ድሕሪ ሓደ ደቒቕ፡ ጳውሎስ 

ገብረሚካኤል - ደንደን፡ ሳልሳይ ኣትዩ። 
ያፌት ሙልጌታ - ኤሪተል 1 ደቒቕ 18 
ካልኢትን፡ ዓወት ክብሮምን ኑርሕመድ 

ዓብደልዋሃብን ኣስቤኮ ድማ፡ ብተኸታታሊ 
ካብ ዕዉት 1 ደቒቕ 26 ካልኢትን፡ 
ከምኡ’ውን 1 ደቒቕን 34 ካልኢትን 
ተፈንቲቶም ክሳብ ሻዱሻይ ኣትዮም። እዞም 
ተቐዳደምቲ፡ ብገምጋም ኣብ ሰዓት 39.8 
ኪሎሜተር ይጐዓዙ ነይሮም።
  በዚ ውጽኢት፡ ናታን፡ ብግዜ - 5 ሰዓት፡ 

43 ደቒቕን 32 ካልኢትን፣ ብነጥቢ ከኣ፡ 
ብ28 ኣብ ምምራሕ ይርከብ። ዓወት 
ኣማን፡ 1 ደቒቕን 39 ካልኢትን፡ ጳውሎስ 
ከኣ፡ 2 ደቒቕን 50 ካልኢትን ድሒሮም 

ይኽተልዎ። ብነጥቢ፡ ዳኒኤል ርእሶም ዓወት 
ኣማንን ብተኸታታሊ 12ን 10ን ነጥቢ 
ኣኪቦም ካልኣይን ሳልሳይን ይርከቡ።
  ብጋንታ፡ ደንደን፡ ብ17 ሰዓት፡ 19 

ደቒቕን 2 ካልኢትን ትመርሕ ኣላ። ናይ 
ውልቂ ተቐዳደምቲ፡ ብሓሙሽተ ካልኢት፡ 
ኣስቤኮ ድማ፡ ብ3 ደቒቕን 23 ካልኢትን 
ድሒሮም ይስዕብዋ።
  ደቂ ኣንስትዮ ተቐዳደምቲ’ውን፡ ኣብቲ 

ዕለት ኣብ ዝተፈልየ መስመር ‘ኣስመራ 
- ዝግብ - ሽከቲ - ኣስመራ’ ንኻልኣይ 
መድረኽ ዝተሰርዓለን 79.3 ኪሎሜተር 
ሸፊነን። ኣድያም ዳዊት - ደንደን፡ ቅሳነት 
ወልደሚካኤል - ሰራይር ሳዋ፡ ሮምና ጉዑሽ 
- ደንደን፡ ኣብ ክልቲአን ኢንተርሚደይት 
ቀዳሞት ሰለስተ ብምዃን ነጥቢን ግዜን 
ከሲበን። 
  ኣድያም ከኣ፡ ብ2 ሰዓት፡ 21 ደቒቕን 

43 ካልኢትን ዕውትቲ ናይ’ዛ መድረኽ 
ኮይና። ብርኽቲ ፍስሃየ - ጋላ ነፍሒ፡ ሱዛና 
ፍስሃየን ሞናሊዛ ኣርኣያን ጋንታ ደቡብ፡ 
ግዜ ከይከሰራ ክስዕባኣ እንከለዋ፡ ሰምሃር 
ግርማይ ጋንታ ደቡብ ሸሞንተ ካልኢት፡ 
ሮምና ጉዕሽ ከኣ፡ 1 ደቒቕን 46 ካልኢትን 
ደንጕየን ሓሙሸይቲን ሻዱሸይቲን ኣትየን። 
  በዚ ከኣ፡ ሱዛና፡ ብ4 ሰዓት፡ 48 ደቒቕ 

42 ካልኢትን መሪሕነት ሒዛ። ኣድያምን 
ብርኽትን፡ ብተኸታታሊ 26ን 40ን 
ካልኢታት ተፈንቲተን ይስዕባ። ብነጥቢ 
ግና፡ ኣድያም፡ 28 ኣዋህሊላ መራሒት 
ኣላ፣ ሱዛና ብ17 ነጥቢ፡ ቅሳነት ብ15 ነጥቢ 
ይስዕባኣ።
  ጋንታ ደቡብ፡ ብ14 ሰዓት፡ 28 ደቒቕን 

6 ካልኢትን ኣብ ምቕላስ ትርከብ። ደንደን፡ 
3 ደቒቕን 24 ካልኢትን፣ ጋላ-ነፍሒ 4 
ደቒቕን 34 ካልኢትን ድሒረን ይኽተላኣ።
  እዚ ውድድር፡ ሎሚ፡ ደቂ ተባዕትዮ ኣብ 

መስመር ኣስመራ - ዒላበርዕድ - ኣስመራ፣ 
ደቂ ኣንስትዮ፡ ኣስመራ - ዓተከሌዛን - 
ኣስመራ ብዘካይድዎ ውድድር ይቕጽል 
ኣሎ።

ግጥማት ኵዕሶ እግርን ኵዕሶ መርበብን 
ዘካይድ ዘሎ እዚ ተወርዋሪ ሓይሊ፡ ዝሓለፈ 
መዓልታት ውድድር ጉያ እግሪን ዝተፈላለየ 
ተግባራት ሜዳን ብኽልተኡ ጾታ ኣሰላሲሉ።
 በዚ መሰረት፡ ኣብ ልዕለት ዝላ ቤትኤል 

ጉዕሽ - መድሕን፡ ወይኒ ገብረመስቀል ካብ 
ኣልጌን፡ ፍሬና ፍትዊ ካብ ዓዲ ሮሶ ብደቂ 
ኣንስትዮ፣ ዘልኣለም ኣብርሃ ካብ ቶኮር፡ ይርጋ 
ዳዊት ካብ መድሕን፡ መርሃዊ ክፍላይ ካብ 
ብድሆ ኣብ ደቂ ተባዕትዮ ቀዳሞት ሰለስተ 
ዕዉታት ኮይኖም። 
  ኣብ ዝላ መሬት፡ ዮርካቤል ተስፋገርግስ 

ካብ ኣልጌን፡ ሰላም ተወለደ - ቶኮር፡ ፍርቱና 
ኣብርሃ - ኣልጌን፣ ጅምዕ ሱሌማን - ኣልጌን፡ 
ዘልኣለም ኣብርሃ - ቶኮር፡ ማዕበል ሃይለ - 
መድሕን ተመሳሳሊ ደረጃ ሒዞም። 
  ኣብ ጉያ 100 ሜትሮ፡ ዮርካቤል 

ተወልደብርሃን ካብ ኣልጌን፡ ኮኾብ መብራህቱ 
- ቶኮር፡ ስምረት ሃይለ ካብ መድሕን፣ 
ኣብርሃም ነጋሲ - ባርዕ፡ ቶማስ እንድርያስ 
ዓዲ ሮሶ፡ ኢብራሂም ሮሞዳን ኣኣብ ጾታኦም 
ቀዳሞት ሰለስተ ብምዃኑ ተዓዊቶም።
 ኣብ 200 ሜትሮ፡ ስምረት ሃይለ - 

መድሕን፡ ዮርካቤል ተወልደብርሃን ሄለን 
ኣማንን - ብድሆ፣ ሄርሞን እዮብ - ዓላ፡ 

ኢብራሂም ሮመዳን - ብድሆ፡ ኣብርሃም 
ነጋሲ - ባርዕ፡ ብኽልተኡ ጾታ ዕዉታት 
ነይሮም።
  ኣብ 400 ሜትሮ፡ ወይኒ ገብረመስቀል - 

ኣልጌን፡ ሳምራ ዓንዶም - ቶኮር፡ ዘቢብ ዮሃንስ 
- ዓዲ ሮሶ፣ ሄርሞን እዮብ - ዓላ፡ ፊልሞን 
ዘርአ - ብድሆ፡ ቶማስ ሚኪኤል - ዓዲ ሮሶ 
ተዓዊቶም። 
  ኣብ 800 ሜትሮ፡ ቅሳነት ተወልደብርሃን 

- ዓዲ ሮሶ፡ ህዝባዊት ሰለሙን ካብ ባርዕ፡ ወይኒ 
ገብረመስቀል - ኣልጌን፣ ቶማስ ሚኪኤል - 
ዓዲ ሮሶ፡ ብንያም መብራህቱ - ኣልጌን፡ 
ፊልሞን ዘርአ - ብድሆ ቀዳሞት ሰለስተ 
ነይሮም።
 ኣብ 1500 ሜትሮ፡ ቅሳነት ተወልደብርሃን 

- ዓዲ ሮሶ፡ ህዝባዊት ሰለሙን - ባርዕ፡ መድህን 
ተኽለጽዮን - መድሕን፡ ፋኒኤል መሓሪ - 
መድሕን፡ ቤንሁር ዮሴፍ - ዓዲ ሮሶ፡ ሳሚኤል 
ከሰተ - ኣልጌን ብኽልተኡ ጾታ ተዓዊቶም። 
  ኣብ 5000 ሜትሮ፡ ቅሳነት፡ ህዝባዊትን 

ኣራንሺ ተኽላይን ካብ ኣልጌን፣ ቤንሁር 
ዮሴፍ - ዓዲ ሮሶ፡ ኣሮን ዓንደብርሃን - ዓላ፡ 
ፋኒኤል መሓሪ - መድሕን ተዓዊቶም።
  ኣብ 10 ሽሕ ሜትሮ፡ ደቂ ተባዕትዮ 

ጥራይ እዮም ተወዳዲሮም። ሙሴ ክፍሎም 

- ዓዲ ሮሶ፡ ኣሮን ዓንደብርሃን - ዓላ፡ ሳይሞን 
መብራህቱ - ዓዲ ሮሶ ከኣ ዕዉታት ኮይኖም። 
  ብዘይካ’ዚ፡ ኣብ ዳርባ ጭማራ፡ ሳልማ 

ዑመርን ኮኾብ ግርማይን - መድሕን፡ ፌቨን 
ተስፋይ - ዓላ፣ መጎስ በየነ - ባርዕ፡ ርስቲ 
ኣበበ - ኣልጌን፡ ሚልዮን ሓጎስ - መድሕን 
ብኽልተኡ ጾታ ቀዳሞት ሰለስተ ብምዃን 
ተዓዊቶም። 
  ኣብ ዳርባ ዓረር፡ ኣዜት ሰለሙን - 

ቶኮር፡ ዮርሳሌም ተስፋኣለም - ኣልጌን፡ 
ቅሳነት ተወልደብርሃን - ዓዲ ሮሶ፣ ሳሚኤል 
ጎይትኦም - ባርዕ፡ ርስቲ ኣበበ - ኣልጌን፡ 
ካሕሳይ ልጅኣለም - ዓላ ዕዉታት ነይሮም። 
  ኣብ ዲስካስ፡ ኣዜት ሰለሙን - ቶኮር፡ 

ቅሳነት ብንያም - ኣልጌን፡ ንያት ተስፋዝጊ 
- ቶኮር፣ ብደቂ ተባዕትዮ ከኣ፡ ካሕሳይ 
ልጅኣለም - ዓላ፡ ሳሚኤል ጎይትኦም - ባርዕ፡ 
ሓበን መንግስትኣብ - ኣልጌን ተዓዊቶም። 
  ተወዳደርቲ ካልኣይ ዙርያ ቅነ ስፖርት እዚ 

ተወርዋሪ ሓይሊ፡ ከቢድ ክሊማን ሙቐትን 
ሜዳ ራስ ሓማስ ተጻዊሮም ብስፖርታዊ 
ስነ-ምግባርን ጭውነትን ተማእዚኖም 
ውድድሮም የካይዱ ብምህላዎም ኣድናቖት 
ረኺቦም።

“ኣብ መወዳእታ ዳርጋ ተዋሊአ ነይረ” በሊንግሃም
ኣከፋፋሊ ሪያል ማድሪድ ጁድ በሊንግሃም፡ 

ብቕድሚ ትማሊ ንማን ሲቲ ኣብ ዝሰዓሩሉ 
ጸወታ ሻምፕዮንስ ሊግ፡ ኣብ መወዳእታ 
ሓይሉ ወዲኡ ምንባሩ ገሊጹ።
  14 ግዜ ጽዋእ ሻምፕዮንስ ሊግ ዘልዓለት 

ማድሪድ፡ ካብ ሮድሪጎ ኣብ መበል 12 ደቒቕ 
ብዝረኸበታ ሸቶ 1ብ0 መሪሓ ነይራ። ምሉእ 
ዕብለላ ዝነበራ ማን ሲቲ ከኣ፡ ኣብ መበል 
76 ደቒቕ ብዘቑጸረታ ሸቶ ተመዓራርያ፣ ደ 
ብሩይነ ኣመዝጋቢ እታ ሸቶ ነይሩ።
  ናብ ተወሳኺ 30 ደቓይቕ ኣብ 

ዘምረሓሉ’ውን መፈላለዪ ሸቶ ዘየመዝገባ እዘን 
ጋንታታት፡ ናብ ፍጹም ቅላዕ እየን ኣምሪሐን። 
ማድሪድ ከኣ፡ 4ብ3 ተዓዊታ ናብ ፍርቂ 
ፍጻመ ሓሊፋ - ንመበል 17 ግዜኣ።

  ሓደ ካብ ወሰንቲ ተጻወትቲ ማድሪድ 
ዝኾነ በሊንግሃም፡ “ክትስዕር እንተዄንካ 
ኣበርቲዕካ ክትሰርሕ ኣለካ። ኣብ መወዳእታ 
ከኣ፡ ኣዝየ ተዋሊአ ነይረ። ስለ’ዚ፡ ንከም’ዚ 
ዓይነት ጸወታ ክትዕወተሉ ዓቢ ጻማ እዩ።” 
ኢሉ። 
  “ኣንጻሮም ክትጻወት ከቢድ እዩ። ብቐጻሊ 

ኵዕሶ ኣብ ንጥፈት ኣላ፣ ንየው ነጀው እዮም 
ዘብሉኻ። ሓደ-ሓደ ግዜ’ውን፡ ናብ ዘይትደልዮ 
ቦታታት ይወስዱኻ። ሓደ ንሓደ እናሓዝካ 
ክትስዕቦም ኣለካ፣ እንዘይኮይኑ ክቐጽዑኻ 
ይኽእሉ እዮም። ከምዝመስለኒ፡ ኣብ ከም’ዚ 
እዋን መብዛሕትአን ክለባት፡ ሲቲ ጸብለል ምስ 
እትብለን ፋሕ-ፋሕ ይብላ እየን።” እውን 
ይብል - እዚ ከም’ዚ ዓይነት ዘደስት ምሸት 

ክበዝሓሎም ዝተመነየ እንግሊዛዊ።
  ሲቲ፡ ድሕሪ’ታ ዝተመዝገበታ ሸቶ፡ ብኹሉ 

መዳይ ዓብላሊት እያ ነይራ። 67 ሚእታዊት 
ሚዛን ጸወታ ክትሕዝ እንከላ፡ 33 ፈተነ 
(ትሽዓተ ኣብ ዒላማ) ኣካዪዳ። ማድሪድ ግና፡ 
ሸሞንተ ፈተነ ሰለስተ ኣብ ዒላማ ጥራይ እያ 
ኣካዪዳ.። ሲቲ፡ 18 ናይ መኣዝን ቅላዕ (ኮርነር) 
ምርካባ’ውን፡ ማዕረ ክንደይ ሸቶ ትሃድን ነይራ 
መግለጺ እዩ። ማድሪድ፡ ሓንሳብ ጥራይ እያ 
ናይ መኣዝን ቅላዕ ረኺባ።
  በዚ ኮይኑ በቲ፡ ሲቲ፡ ምስ ዓብላሊ ብቕዓታ፡ 

ክብራ ካብ ምዕቃብ ተዓንቂጻ ኣላ። ማድሪድ 
ግና፡ ዝመጽእ 30 ሚያዝያን 8 ግንቦትን 
ኣንጻር’ታ ንኣርሰናል ዝገለፈት ባየር ሙኒክ 
ከቢድ ጸወታ ይጽበያ።

ባርሳ ተቐጺዓ
ባርሴሎና፡ ዝሓለፈ ሰሙን ደገፍታ ኣብ ሜዳ ፒኤስጂ ብዘርኣዩዎ ዓሌታዊ ባህሪ ብዩኤፋ 32 

ሽሕ ዩሮ ክትከፍል ተወሲኑ። 
  ደገፍቲ እዛ ጋንታ፡ ክንዮ እዚ ዓሌታዊ ባህሪ፡ ሓዊ ምውላዖምን (ርቺት መሳሊ) ኣብ’ቲ 

ስታድዩም ጉድኣት ከምዘውረዱን ይግለጽ።
  ባርሳ፡ ብሰሉስ ኣብ ሜዳኣ 4ብ1 ብፒኤስጂ ተሳዒራ ብድምር ክልተ እግሪ ከኣ 4ብ2 

ተሳዒራ - ካብ ሻምፕዮንስ ሊግ ምግላፋ ይዝከር።
**

                     ዲ ሮሲ . . .ዲ ሮሲ . . .
  ኢጣልያዊት ክለብ ሮማ፡ ዓላሚኣ ዳኒኤል ዲ ሮሲ፡ ስራሑ ድሕሪ ምዝዛም እዛ ወቕቲ 

ክቕጽል ምዃኑ ኣፍሊጣ።
  ዲ ሮሲ፡ ኣብ ወርሒ ጥሪ ንቦታ ሞሪኖ ተኪኡ ብግዜያውነት ክሳብ ምዝዛም እዛ ወቕቲ 

ክዕልማ መዝነት ምቕባሉ ይዝከር። ድሕሪ ሸውዓተ ዘይተሰዓርነት ጸወታ፡ ካብ’ቲ ዝነበረቶ 
ታሽዓይ ደረጃ ናብ ሓሙሻይ ኣደዪቡዋ ይርከብ። ኣብ’ዛ ጋንታ ብዘርኣዮ ኣወንታዊ ጽልዋ 
ከኣ፡ ስራሑ ክቕጻል ምዃኑ ወነንታ ኣፍሊጦም ኣለዉ። እቲ ዝፍርሞ ውዕል ክሳብ መዓስ 
ምዃኑ ግና ኣይሓበሩን።

ጁቬንቱስ፡ ንሮናልዶ ደሞዙ ክትከፍሎ ተበዪኑጁቬንቱስ፡ ንሮናልዶ ደሞዙ ክትከፍሎ ተበዪኑ
ኢጣልያዊት ክለብ ጁቬንቱስ፡ ንናይ 

ቅድም ተጻዋታያ ክሪስቲያኖ ሮናልዶ፡ 
ሸሞንተ ሚልዮን ፓውንድ (ትሽዓተ 
ሚልዮን ዩሮ) ክትከፍሎ ተኣዚዛ።
  ሮናልዶ፡ ኣብ ዓመተ-ስፖርት 2021-

22፡ ቁጠባ ጁቬንቱስ ብሰንኪ ለብዒ ኮቪድ 
ምስ ተሃስየ፡ ናይ ኣርባዕተ ወርሒ መሃያኡ 
ከወንዝፎ ከምዝተሰማምዐ ይፍለጥ። 
ይዅን’ምበር፡ ድሕሪ ግዜ ከምዘይተኸፍሎ 
እዩ ዝንገር። በዚ ከኣ፡ እዚ ተጻዋታይ፡ 
ዝሓለፈ ዓመት - ወርሒ መስከረም፡ እቲ 
ኣስታት 17 ሚልዮን ፓውንድ ዝበጽሕ 
ደሞዙ ክኽፈሎ ሕጋዊ ክሲ ናብ ቤት 
ፍርዲ ኣእትዩ። 
   ኣብ ቤት ፍርዲ ኢጣልያ ምስዛ ክለብ 

ክገብርዎ ዝጸንሑ ምጕት ከኣ፡ ክዕወተሉ 

ክኢሉ ኣሎ። ጁቬ፡ ነዚ ተጻዋታይ ገንዘቡ 
ክትከፍሎ ተበዪኑላ ኣሎ። ጁቬንቱስ፡ 
ሮናልዶ ክኽፈሎ ዝሓተቶ 17 ሚልዮን 
ፓውንድ፡ ግብሪ ምስ ተቖርጸሉ፡ ሸሞንተ 
ሚልዮን ፓውንድ ክትከፍሎ እዩ ተነጊሩዋ 
ዘሎ። ጁቬ፡ ዝሓለፈ ዓመት ብተመሳሳሊ 
ጉዳይ ንፖውሎ ዲባላ 2.6 ሚልዮን 
ፓውድን ክትከፍሎ ተሰማሚዓ ምንባራ 
ይዝከር።
  ኣብ 2018 ካብ ሪያል ማድሪድ 

ናብ ጁቬ ዝተሰጋገረ ሮናልዶ፡ ምስዛ 
ክለብ ንሰለስተ ዓመታት እዩ ተጻዊቱ። 
101 ሸቶታት ኣብ 134 ግጥማት ድማ 
ኣመዝጊቡ፣ ክልተ ናይ ሊግ ጽውኣት’ውን 
ዓቲሩ። ነታ እትብህጋ ዋንጫ ሻምፕዮንስ 
ሊግ ግና ከምጽኣላ ኣይከኣለን።

ዜና ወጻኢዜና ወጻኢዜና ወጻኢዜና ወጻኢ
ሸዊት ተኽለሸዊት ተኽለ

ሓዳስ   ኤርትራ 19 ሚያዝያ 2024 - ገጽ 8 መበል 33 ዓመት ቁ.199

abur Printing Services

ኣመሪካ፡ 38 ባህላዊ ቅርሲታት 
ንህ/ሪ/ ቻይና ኣረኪባ

ኣመሪካ፡ 38 ባህላዊ ቅርሲታት ህዝባዊት 
ሪፓብሊክ ቻይና - ናብ መበቆል ሃገሩ 
ከምዘረከበት ተገሊጹ።
ቤት-ጽሕፈት ኣኽባሪ ሕጊ ከተማ 

ማንሃታን፡ ኣብ ኒው-ዮርክ ኣብ ዝርከብ 
ቆንስል ቻይና ኣብ ዝተኻየደ ናይ ርኽክብ 
ስነ-ስርዓት - እቲ ቅርሲታት ንልኡኽ 
ሃገራዊ ምምሕዳር ባህላዊ ቅርሲታት 
ቻይና ከምዘረከቦ ተሓቢሩ።
ብመሰረት መባእታዊ ገምጋም፡ 

መብዛሕትኦም እቶም ቅርሲታት - ኣብ 
ግዜ ስርወ-መንግስቲ ሚንግን ቺንግን ካብ 
ቻይና ዝተወስዱ ባህላዊ ቅርሲታት ቲቤት 

ኮይኖም፡ ሓወልቲታት ቡድሃን ዝተፈላለየ 
ስልማትን ዘጠቓልሉ ምዃኖም ክኢላታት 
ገሊጾም።
እቶም ቅርሲታት፡ ታሪኻዊ፡ ስነ-ጥበባውን 

ሳይንሳውን ኣገዳስነት ከምዘለዎም - እቶም 
ክኢላታት ወሲኾም የረድኡ።
ኣብ 14 ጥሪ 2009፡ ቻይናን ኣመሪካን 

ዘይሕጋዊ ምስግጋር ቅርሲታት ቻይና 
ዝገትእ ስምምዕ ከምእተፈራረማ ይዝከር።
ብዘይካ’ዚ፡ ኣመሪካ ካብ 14 ጥሪ 2019 

ክሳብ 14 ጥሪ 2024 ኣብ ዝነበረ እዋን፡ 
ብድምር 504 ባህላዊ ቅርሲታት ናብ 
ቻይና ከምዝመለሰት ጸብጻባት የመልክቱ።

ዓቃብ ሰላም ሰራዊት ሩስያ ካብ ናጎርኖ-ካራባኽ ይስሕብዓቃብ ሰላም ሰራዊት ሩስያ ካብ 
ኣከራኻሪ ዞባ ናጎርኖ-ካራባኽ ክወጽእ 
ከምዝጀመረ፡ ሰበ-ስልጣን ሩስያ 
ገሊጾም።
በዚ ድማ፡ እቲ ንዓመታት ዝጸንሐ 

ወተሃደራዊ ህላወ ሩስያ ኣብ’ቲ 
ዞባ ከምዘብቅዐ፡ እቶም ሰበ-ስልጣን 
ወሲኾም ሓቢሮም።
ብመሰረት እቲ ብሞንጎኝነት ሩስያ 

ኣብ ሞንጎ ኣዘርባጃንን ኣርመንያን 
ዝተበጽሐ ስምምዕ፡ ኣስታት 2 ሽሕ 
ዓቃብ ሰላም ሰራዊት ሩስያ፡ ኣብ 
ሕዳር 2020 ናብ ደቡባዊ ዞባ ናጎርኖ-
ካራባኽ ከምእተዋፈሩን፡ ነቲ ንሽዱሽተ 
ሰሙን ኣብ’ቲ ዞባ ዝቐጸለ ውግእ ደው 
ከብልዎ ከምዝኸኣሉን ይዝከር።

እቶም ዓቃብ ሰላም፡ ኣብ ፈለማ ክሳብ 
ሕዳር 2025 ክጸንሑ ተወጢኑ ምንባሩ 

ጸብጻባት የረድኡ።
ኣማኻሪ ፖሊሲ ጉዳያት ወጻኢ 

ኢራን፡ ብሕጊታት ኣህጉራዊ ትካል ኣቶሚካዊ ጸዓት 
ከምእትቕየድ ትገልጽ

ሓላፊ ኑክለስያዊ ሓይሊ ኢራን 
መሓመድ እስላሚ፡ ሃገሩ ምስ ሕጊታት 
ኣህጉራዊ ትካል ኣቶሚካዊ ጸዓት ዝሰማማዕ 
‘ኑክለስያዊ ንጥፈታት’ ንምክያድ - ዘለዋ 
ድልውነት ኣረጋጊጹ።
እስላሚ ነዚ ዝገለጸ፡ እቲ ኣህጉራዊ ትካል 

ኣብ ኑክለስያዊ ፕሮግራም ኢራን ዘለዎ 
ስክፍታታት ድሕሪ ምግላጹ እዩ።
ንሱ ወሲኹ፡ ብኣህጉራዊ ትካል 

ኣቶሚካዊ ጸዓት ተፈላጥነት ዘለዎም 120 
ክኢላታት፡ ንኑክለስያዊ መደባት ኢራን 
ከምዝከታተሉ ኣረዲኡ።

ኣብ ወርሒ ሓምለ 2015፡ ኣብ ሞንጎ 
ኢራንን ሓያላን ሃገራት ዓለምናን 
ዝተኸተመ ሓባራዊ ኩለ-መዳያዊ ውጥን 
ስራሕ፡ ኢራን ኑክለስያዊ መደባታ 
ንምድራትን ኣምሳያኡ ኣብ ልዕሊኣ 
ዝተነብረ እገዳ ንምልዓልን ዝዓለመ እዩ 
ነይሩ። 
ይኹን’ምበር፡ ኣብ ግንቦት 2018 ኣመሪካ 

ካብ’ቲ ስምምዕ ድሕሪ ምስሓባ እገዳ 
ዳግማይ ብምትግባሩ፡ ኢራን ንገለ ካብ’ቲ 
ዝኣተወቶ ኒዩክለስያዊ ውዕላት ከትንኪ 
ከምእተደረኸት ጸብጻባት የመልክቱ።
ንስምምዕ ሓባራዊ ኩሉ-መዳያዊ ውጥን 

ስራሕ ዳግማይ ንምብርባር ዝሕግዝ 
ጻዕሪታት፡ ካብ ሚያዝያ 2021 ኣትሒዙ 
ኣብ ኣውስትርያ - ቪየና እኳ እንተተጀመረ፡ 
ድሕሪ’ቲ ኣብ ነሓሰ 2022 ዝተኻየደ ናይ 
መወዳእታ ዝርርብ ግን፡ ዝጥቀስ ምዕባለ 
ኣይተራእየን።

ኣይቮሪኮስት፡ ኣባል ባንክ ልምዓት ኤውሮጳ ንምዃን ትሰርሕ
ኣይቮሪኮስት፡ ኣብ ባንክ ዳግመ 

ህንጸትን ልምዓትን ኤውሮጳ ብርኪ 
ብምውናን ኣባል ናይ’ቲ ፊናንስያዊ 
ትካል ክትከውን ትሰርሕ ከምዘላ፡ 
ሓደ ላዕለዋይ በዓል-ስልጣን እታ ሃገር 
ሓቢሩ።
ድሕሪ ኣኼባ ቤት-ምኽሪ ሚኒስተራት 

ኤውሮጳዊ ሕብረት - ኣፈኛ መንግስቲ 
ኣይቮሪኮስት ኣማዱ ኩሊባሊ ኣብ ዝሃቦ 
መግለጺ፡ “እቲ ቤት-ምኽሪ፡ ሃገርና 
ኣብ’ቲ ባንክ ንኽትጽንበር ዝፍጸም 
ግዴታታት ክትግበር ኣፍቂዱ ኣሎ” 
ክብል ኣረዲኡ።
ኣይቮሪኮስት ናብ ባንክ ዳግመ 

ህንጸትን ልምዓትን ኤውሮጳ ክትጽንበር 
ተበግሶ ትወስድ ዘላ፡ ቦርድ ኣመሓደርቲ 
ናይ’ቲ ፊናንስያዊ ትካል - ኣብ 2023 
ኣብ ኡዝበኪስታን ኣብ ዝገብሮ ርክብ፡ 

ንጥፈታቱ ናብ ትሕተ-ሰሃራ ኣፍሪቃ 
ንምስፋሕ ውሳነ ድሕሪ ምሕላፉ እዩ።
መንግስቲ ኣይቮሪኮስት፡ ሃገሩ ኣብ 

ኣባል ሃገራት እቲ ፊናንስያዊ ትካል 
ፕሮጀክትታት ንምትግባር ካብ 
ዝተሓዝአ ምወላታት ተረባሒት 
ክትከውን ምእንቲ ክፍቀደላ፡ ዘድሊ 

ስጉምትታት ክወስድ መደብ ከምዘለዎ 
ይገልጽ።
ኣብ 1991 ዝተመስረተን ኣብ ለንደን 

ዝመደበሩን ባንክ ዳግመ ህንጸትን 
ልምዓትን ኤውሮጳ፡ ዕላማኡ ኣብ ኣባል 
ሃገራት ተወዳዳሪ ቁጠባ ንምፍጣር 
ምዃኑ እዩ ዝሕብር።

ኢንዶነዥያ - ብነትጒ እሳተ-ጎመራ ልዕሊ 11 ሽሕ ህዝቢ ተመዛቢሉ
ብሰንኪ እቲ፡ ካብ ዝሓለፈ ሰሉስ ጀሚሩ 

- ኣብ ሰሜናዊ ክፋል ኢንዶነዥያ ዝርከብ 
እሳተ-ጎመራዊ እምባ ‘ርዋንግ’ ዘርእዮ 
ዘሎ ተደጋጋሚ ምንታጉ፡ ልዕሊ 11 
ሽሕ ነበርቲ’ቲ ከባቢ ናብ ካልእ ክግዕዙ 
ተገዲዶም።
 ትካል ምርምር ስነ-እሳተ-ጎመራ 

ኢንዶነዥያ እውን፡ መለክዒ ደረጃ 
መጠንቀቕታ ናይ’ቲ 725 ሜትሮ 
ቁመት ዘለዎ እምባ - ናብ ዝለዓለ ደረጃ 
ኣደዪብዎ።

ብተወሳኺ፡ ንድሕነት ተባሂሉ ካብ ዙርያ 
እቲ እምባ ንኣስታት ኣርባዕተ ኪሎ-ሜተር 
ተሓንጺጹ ዝነበረ ግሉል ዞባ፡ ናብ ሽዱሽተ 
ኪሎ-ሜተር ከምዝሰፍሕ ተገይሩ ኣሎ።
ኣብ’ቲ ፈለማ፡ ልዕሊ 800 ሰባት ካብ 

ርዋንግ 100 ኪሎ-ሜተር ርሒቓ ናብ 
እትርከብ ደሴት ታጉላንዳንግ ክግዕዙ 
ከምእተገደዱ ይዝከር።
ኣብ ጥቓ’ቲ ብ ‘ቀለቤት ሓዊ’ ዝፍለጥ 

ኣብ ዙርያ ሰላማዊ ውቅያኖስ ዝርከብ 
ተኸታታሊ ምንቅጥቃጣት ዝኽሰተሉ ዞባ 

ተደኲና እትርከብ ኢንዶነዥያ፡ ንጡፋት 
እሳተ-ጎመራ ዝሓቘፉ 120 እምባታት 
ኣለውዋ።

ኣብ 2018፡ ኣናክ ክራካቶኣ ዝተባህለ 
ጎቦ ድሕሪ ምንታጒ፡ ገለ ክፋል ናይ’ቲ 
እምባ ናብ ውቅያኖስ ብምውዳቑ፡ ኣብ 

ገማግም ባሕሪ ሱማትራን ጃቫን ሱናሚ 
ከምዘበገሰን፡ ብኣማኢት ዝቑጸሩ ሰባት 
ከምዝሞቱን ይግለጽ።

ፕረዚደንት ኣዘርባጃን ኢልሃም ዓሊየቭ 
እውን ኣብ ዝሃቦ መግለጺ፡ ዓቃብ 
ሰላም ሩስያ ኣብ ሞንጎ እተን ሃገራት 
ብዝተገብረ ስምምዕ - ካብ’ቲ ዞባ 
ይወጽእ ምህላዉ ኣረጋጊጹ።

ኣባል ሕብረት ሶቭየት-ነበር ኣርመንያን 
ኣዘርባጃንን፡ ካብ ነዊሕ እዋን ኣትሒዘን 
ብሰንኪ’ቲ ብደረጃ ዓለም ከም ኣካል 
ኣዘርባጃን ዝፍለጥ ዞባ - ኣብ ኲናት 
ተሸሚመን ምጽናሐን ይፍለጥ።

